
O‘zbekiston –  
kelajagi  
buyuk  
davlat

O‘ZBEKISTON VA JANUBIY KOREYA O‘RTASIDAGI MUNOSABATLAR  
ALOHIDA STRATEGIK SHERIKLIKNING YANGI BOSQICHIGA KO‘TARILMOQDA

Oʻzbekiston Respublikasi Prezidenti Shavkat Mirziyoyev Koreya Respublikasi Prezidenti Li Chje Myonning  
taklifiga binoan davlat tashrifi bilan ushbu mamlakatda boʻlib turibdi.

Davlatimiz rahbari 13-sentabr kuni 
rafiqasi hamrohligida davlat tashrifi bilan 
Seul shahriga keldi. 

Koreya Respublikasi Harbiy-havo 
kuchlarining Seuldagi aviabazasida oliy 
martabali mehmonlarni tantanali kutib 
olish marosimi boʻlib oʻtdi.

Prezidentimiz sharafiga Faxriy 
qorovul saf tortdi, artilleriya toʻplaridan 
salyut berildi.

Oʻzbekiston Prezidentini Koreya 
Respublikasi Bosh vaziri oʻrinbosari — 
iqtisodiyot va moliya vaziri Ku Yun Chxol 
hamda boshqa rasmiylar kutib oldi.

Davlat tashrifi bilan Seul shahriga 
kelgan Prezident Shavkat Mirziyoyevni 
Koreya Respubl ikasida mehnat 
q i layotgan va tahsi l  o layotgan 
vatandoshlarimiz samimiy qarshi oldilar. 

Davlatimiz rahbari yurtdoshlarimiz 
bilan suhbatlashib, ularning faoliyati, 
oʻqishi va kelajak rejalari bilan qiziqdi.

Muloqot chogʻida mamlakatimizda 
k e c h a y o t g a n  y a n g i l a n i s h l a r , 

vatandoshlarimizning orzu-intilishlari 
hamda tashrif doirasida boʻlajak 
tadbirlarning ahamiyati haqida fikr 
almashildi.

Prez ident imiz  u larga ish va 
oʻqishida muvaffaqiyat lar  t i lab, 
Koreyada egallanayotgan zamonaviy 
bilim, koʻnikma va tajriba kelgusida 
mamlakatimiz ravnaqi va xalqimiz 
farovonligiga xizmat qilishiga ishonch 
bildirdi.

O ʻ z b e k i s t o n  R e s p u b l i k a s i 
Prezidenti Shavkat Mirziyoyevning 
Koreya Respublikasiga davlat tashrifi 
doirasidagi tadbirlar 14-sentabr kuni yurt 
ozodligi va mustaqilligi yoʻlida jon fido 
qilgan vatanparvarlar xotirasiga ehtirom 
koʻrsatishdan boshlandi.

Davlatimiz rahbari rafiqasi bilan birga 
Seuldagi Milliy yodgorlik majmuasiga 
tashrif buyurib, Xotira ustuni poyiga 
gulchambar qoʻydi hamda Faxriy 
mehmonlar kitobida qayd yozib qoldirdi.

 Koreya Respublikasi Prezidentining 

“Chong Va De” qarorgohida Oʻzbekiston 
Respublikasi Prezidenti Shavkat 
Mirziyoyevni rasmiy kutib olishga 
bag i̒shlangan tantanali marosim bo l̒ib o t̒di.

Davlatimiz rahbari va rafiqasini 
Prezident Li Chje Myon va rafiqasi 
qarshi oldilar.

Oliy martabali mehmon sharafiga 
Faxriy qorovul saf tortdi. Ikki davlat 
madhiyalari yangradi. Prezidentlar 
qorovul safi oldidan oʻtib, rasmiy 
delegatsiyalar aʼzolarini qutladilar.

Davlatimiz rahbari “Chong Va De” 
saroyining Faxriy mehmonlar kitobida 
qayd yozib qoldirdi.

Shundan  so ʻng  O ʻzbek is ton 
Respublikasi Prezidenti Shavkat 
Mirziyoyev Seul shahrida Koreya 
Respublikasi Prezidenti Li Chje 
Myon bilan tor doirada hamda rasmiy 
delegatsiyalar aʼzolari ishtirokida 
muzokara oʻtkazdi.

Oʻzbekiston — Koreya alohida 
strategik sherikligini yanada rivojlantirish 

va mustahkamlash masalalari atroflicha 
muhokama qilindi.

Koreya Respublikasi Prezidenti 
davlatimiz rahbarini samimiy qutlab, 
ushbu tashrif ikki mamlakat oʻrtasidagi 
doʻstlik va oʻzaro hurmat tamoyillari 
asos ida  r i vo j l an ib  ke layo tgan 
munosabatlar tarixida muhim voqea 
ekanini qayd etdi.

Oʻz navbatida, Oʻzbekiston yetakchisi 
Koreya Respublikasi oʻtgan yillar 
davomida yurtimizning ishonchli doʻsti 
va eng muhim iqtisodiy hamkorlaridan 
biriga aylanganini taʼkidladi.

Bu borada tovar aylanmasi va 
investitsiyalar koʻrsatkichlari oʻsib 
borayotgani mamnuniyat bilan qayd 
etildi. Oʻzbekistonda Koreya sarmoyasi 
ishtirokidagi 700 dan ortiq qoʻshma 
korxonalar faoliyat yuritmoqda.

Koreya xalqaro hamkorlik agentligi, 
Eksimbanki va “EDCF” jamgʻarmasi 
bilan hamkorlik doirasida tibbiyot va 
sogʻliqni saqlash, sanoat, AKT, qishloq 
va suv xoʻjaligi, energetika, infratuzilma, 
taʼlim sohalarida oʻnlab loyihalar amalga 
oshirilmoqda.

Muzokaralar davomida parlamentlar, 
vazirlik va idoralar, hudud rahbarlari 
hamda ishbilarmon doiralar oʻrtasidagi 
aloqalarni faollashtirish zarurligi qayd 
etildi.

D a v l a t i m i z  r a h b a r i  K o r e y a 
Respublikasi bilan iqtisodiy hamkorlikni 
yanada kengaytirishning beshta ustuvor 
yoʻnalishini aytib oʻtdi.

Bu la r  — savdo  a loqa la r i n i 
kengaytirish, investitsiyalar hajmini 
oshirish, muhim minerallar, transport 
va infratuzilma sohalarida hamkorlikni 
rivojlantirish.

Joriy tashrif yakunlari boʻyicha 
investitsiya portfeli koʻlami yanada 
kengayadi. Xususan, umumiy qiymati 
qariyb 12 milliard dollarlik istiqbolli 
loy ihalar  tayyor langan.  Koreya 
Eksimbanki bilan Strategik hamkorlik 
dasturi qabul qilingan.

Tomon la r  Ko reyan ing  i l g ʻ o r 
t e x n o l o g i y a l a r i  h a m d a  Ya n g i 
Oʻzbekistonning resurslar va sanoat 
borasidagi salohiyatiga asoslangan 
mustahkam innovatsion va texnologik 
alyansni shakllantirishga alohida eʼtibor 
qaratdilar.

A l y a n s  f a o l i y a t i n i  a x b o r o t 
texnologiyalari va kiberxavfsizlik 
sohalari hamda tibbiyot, sogʻliqni 
saqlash va farmatsevtika sanoatida 
yuqori  texnologiyal i  va raqamli 
yechimlarni joriy etish kabi ustuvor 
yoʻnalishlarga qaratish taklif etildi.

H a r b i y - t e x n i k  h a m k o r l i k n i 
rivojlantirish, jumladan, idoralararo 
aloqalarni kengaytirish, qoʻshma 
tadbirlar tashkil etish va harbiy 
mutaxassislarni oʻqitishga tayyorlik 
bildirildi.

Tashrif arafasida ikki mamlakat 
oʻrtasidagi hamkorlik tarixida ilk bor 
oʻtkazilgan Hududlararo forum natijalari 
yuqori baholandi. Keyingi forumni 
Samarqand shahrida oʻtkazishga 
kelishib olindi.

Prezidentlar muzokaralar davomida 
taʼlim va kadrlar tayyorlash sohasidagi 
hamkorlikni chuqurlashtirishga alohida 
urgʻu berdilar.

Oʻzbekistonda Janubiy Koreya 
universitetlarining toʻrtta filiali faoliyat 
yuritib, pedagogika, AKT, muhandislik, 
raqaml i  texno log iya la r  hamda 
zamonaviy iqtisodiyotning boshqa 
ustuvor yoʻnalishlarida yuqori malakali 
kadrlarni tayyorlayotgani mamnuniyat 
bilan qayd etildi.

Bundan tashqari, Oʻzbekistonda 
“KOICA” koʻmagida tashkil etilgan 5 ta 
kasb-hunarga oʻqitish markazi samarali 
faoliyat yuritmoqda. Ushbu markazlar 
yoshlarimizga kelgusida qobiliyati va 
salohiyatini roʻyobga chiqarish uchun oʻz 
bilim va koʻnikmalarini oshirishiga keng 
imkoniyatlar taqdim etmoqda.

Kadrlar tayyorlash boʻyicha amaliy 
tajriba almashishda ikki mamlakat oliy 
taʼlim muassasalari rektorlari forumi 
muhim oʻrin tutishi alohida taʼkidlandi.

Munosabatlarni rivojlantirishda 
xalqlar oʻrtasidagi oʻzaro anglashuv va 
doʻstlik rishtalarini mustahkamlashga 
xizmat qiladigan madaniy almashinuv 
muhim ahamiyatga ega ekani qayd 
etildi.

Davlatimiz rahbari koʻp sonli koreys 
diasporasi Oʻzbekiston koʻp millatli 
oilasining ajralmas qismi hamda 
mamlakat lar imiz va xalq lar imiz 
oʻrtasidagi “maʼnaviy koʻprik” ekanini 
taʼkidladi.

Ushbu oʻz iga xos gumani tar 
a loqalarni  yanada r ivoj lant i r ish 
maqsadida 2027-yilni “Madaniyat va 
oʻzaro almashinuvlar yili” deb eʼlon qilish 
hamda qoʻshma madaniy-gumanitar 
tadbirlarni oʻtkazish boʻyicha kelishuvga 
erishildi.

Yakunda muhokama qi l ingan 
mintaqaviy va xalqaro ahamiyatga 
molik masalalar yuzasidan tomonlarning 
pozitsiyalari yaqinligi ham tasdiqlandi.

Seul shahrida oʻtkazilgan oliy 
darajadagi muzokaralar yakunlari 
boʻyicha Oʻzbekiston Respublikasi 
Prezidenti Shavkat Mirziyoyev va 
Koreya Respublikasi Prezidenti Li 
Chje Myon huzurida ikki tomonlama 
hujjatlarni almashish marosimi boʻlib 
oʻtdi.

To ʻp lamdan  savdo - i q t i sod i y, 
investitsiyaviy, gumanitar va boshqa 
sohalardagi  sher ik l ikn i  yanada 
rivojlantirish va mustahkamlashga 
qaratilgan shartnoma va bitimlar oʻrin 
oldi.

Bular — transport, aviatsiya, qishloq 
xoʻjaligi, turizm, sunʼiy intellekt, texnik 
koʻmak, oliy, maktab va maktabgacha 
taʼlim, tibbiy mahsulotlarni tartibga 
solish, atrof-muhitni muhofaza qilish, 
iqlim oʻzgarishiga qarshi kurashish, 
intellektual mulkni himoya qilish, arxiv 
ishi va boshqa sohalardagi hamkorlikka 
oid hujjatlar.

“Chong Va De” qarorgohida boʻlib 
oʻtgan oliy darajadagi muzokaralardan 
soʻng Oʻzbekiston Respublikasi va 
Koreya Respublikasi yetakchilari hamda 
rafiqalari muloqotni Prezident Shavkat 
Mirziyoyev sharafiga Prezident Li Chje 
Myon nomidan uyushtirilgan davlat 
qabulida davom ettirdilar.

Samimiy  mehmondo ʻs t l i k  va 
oʻzaro hurmat muhiti davlat rahbarlari 
oʻrtasidagi yuksak ishonch, ikki xalq 
yaqinligi hamda Oʻzbekiston — Koreya 
doʻstligi mustahkam ekanining yana bir 
yorqin ifodasi boʻldi.

Oʻzbekiston Respublikasi Prezidenti 
Shavkat Mirziyoyevning Koreya 
Respublikasiga davlat tashrifi davom 
etmoqda.

OʻzA.
O‘zbekiston Respublikasi Prezidenti 

Matbuot xizmati surati.

Maqola avvalida Prezidentimiz 
Samarqanddagi mashhur Afrosiyob 
saroyi devorlarida aks etgan suratlar 
misolida Markaziy Osiyo va Koreya 
yarimoroli xalqlari oʻrtasidagi oʻzaro 
aloqalar haqida soʻz yuritar ekan, 
hamkorlikning asrlar davomida 
shakllangan ana shu koʻp qirrali 
va boy tajribasi zamonlar osha 
oʻz ifodasini topib, bugun oʻzaro 
hurmat va samarali sheriklik uchun 
mustahkam poydevor boʻlib xizmat 
qilayotganini taʼkidlaydi. Endilikda 
Oʻzbekiston — Koreya munosabatlari 
alohida strategik sheriklik darajasiga 
koʻtarilganiga, buning zamirida 
noyob inson omili, mushtarak taqdir 
va yaqinlik mujassamligiga eʼtibor 
qaratib, bir necha avlod davomida 
Oʻzbekiston zaminini ikkinchi Vatani 
deb bilgan, minglab kishilardan 

iborat bunyodkor va mehnatkash 
koreys diasporasi (koryo-saram) 
koʻp millatli jamiyatimizning ajralmas 
qismiga aylanganini aytadi. Ularning 
mamlakatimiz ijt imoiy-iqtisodiy 
taraqqiyotiga, jamiyatdagi barqarorlikni 
m u s t a h k a m l a s h g a ,  a m a l g a 
oshirilayotgan keng koʻlamli islohotlarni 
qoʻllab-quvvatlashga qoʻshayotgan 
beqiyos hissasini eʼtirof etadi.

M a q o l a d a  k e l t i r i l i s h i c h a , 
Oʻzbekiston va Koreya Respublikasi 
koʻp yillik vaqt sinovidan oʻtgan 
ishonchli hamkorlargina emas, balki 
mustahkam, har tomonlama va 
oʻzaro manfaatli munosabatlar bilan 
bogʻlangan yaqin doʻst davlatlardir. 
Qaror topgan ishonch va oʻzaro 
hurmat tufayli hamkorlikning ustuvor 
yoʻnalishlarini birgalikda belgilash, 
ikki mamlakatning uzoq muddatli 

manfaatlariga javob beradigan, eng 
muhimi, fuqarolarimizga sezilarli 
naf keltiradigan yechimlarni topish 
imkoniyatiga egamiz.

S h u n i  a l o h i d a  t a ʼ k i d l a s h 
muhimki, Oʻzbekiston Markaziy 

Osiyoda Koreya Respublikasining 
eng yaqin va ishonchli savdo-
iqtisodiy sheriklaridan biriga aylanib 
ulgurdi. Bozorimiz jadal surʼatda 
kengayib bormoqda. Janubiy Koreya 
texnologiyalari va investitsiyalari 
esa aniq nat i ja ber ib,  yangi 
ishlab chiqarishni rivojlantirish, 
zamonaviy yechimlarni joriy etish 
va oʻzaro iqtisodiy aloqalarni 
mustahkamlashga xizmat qilmoqda. 

Soʻnggi yillarda ikki mamlakat 
oʻrtasidagi tovar ayirboshlash 
hajmi besh barobar oshdi. Koreya 

Respubl ikasining Oʻzbekiston 
iqtisodiyotiga kiritgan jami investitsiyasi 
hajmi 8 mlrd. dollardan ortdi. Ayni 
paytda mamlakatimizda 700 dan ziyod 
qoʻshma korxona va loyihalar faoliyat 
yuritmoqda. Koreya xalqaro hamkorlik 
agentligi, Koreya Eksimbanki va 
jamgʻarmalari bilan koʻp yillik samarali 
hamkorlik yoʻlga qoʻyilgan. Ular bilan 
birga loyihalar portfeli 3,5 mlrd. AQSh 
dollaridan oshdi.

B i r  p a y t l a r  K o r e y a 
R e s p u b l i k a s i n i n g  i q t i s o d i y 
m o ʻ j i z a s i  b i r  a v l o d  h a y o t i 
davomida mamlakatni, asosan, 
a g r a r  d a v l a t d a n  t a r a q q i y 
etgan, yuqori texnologiyalarga 
asoslangan farovon iqtisodiyotga 
aylantirdi. Bugun Oʻzbekistonda 
ham shunga oʻxshash jadal surʼat 
kuzatilmoqda. Soʻnggi oʻn yilda 
iqtisodiyotimiz hajmi ikki yarim 
barobardan ziyod oʻsdi. 

Prezident Shavkat MIRZIYOYEV:

KATTA VA AHAMIYATLI ISHLAR BIRGALIKDA  
BAJARILSAGINA NATIJA MUVAFFAQIYATLI CHIQADI

Oʻzbekiston Respublikasi Prezidenti Shavkat Mirziyoyevning Koreya Respublikasiga davlat tashrifi 
munosabati bilan mamlakatning nufuzli nashrlari — “Chosun Ilbo”ning ingliz tilidagi platformasi “The 
Chosun Daily” hamda “The Korea Herald” gazetalarida davlatimiz rahbarining “Oʻzbekiston va Koreya 
Respublikasi: oʻzgarishlar davrida kelajak sari intilayotgan hamkorlik” maqolasi chop etildi.

(Davomi 2-betda).

Ishchi guruh aʼzolari dastlab Qiziltepa 
tumanidagi Azizobod va Zarmitan, Karmana 
tumanidagi Sardoba, Nurota tumanidagi 
Saidato, Gʻafur Gʻulom va Mustaqil l ik 
mahallalarida istiqomat qilayotgan ehtiyojmand 
oilalar xonadonlarida boʻldi. Ularning ijtimoiy-
iqtisodiy holati, mavjud muammolari va 
oilalarni kambagʻallikdan chiqarish boʻyicha 
koʻrilayotgan choralar bilan tanishildi.

Parlament nazorati

AHOLI UCHUN QULAY SHAROITLAR YARATISH — 
USTUVOR MAQSAD

Oliy Majlis Senati Raisi Tanzila Norboyeva boshchiligidagi ishchi guruh Navoiy viloyatida 
kambagʻallikni qisqartirish, aholi bandligini taʼminlash, oilalar daromadlarini oshirish hamda 
ijtimoiy himoyaga muhtoj fuqarolarni qoʻllab-quvvatlash borasida olib borilayotgan ishlarni 
oʻrgandi.

Yangi tizim asosida viloyatda kambagʻallikni 
qisqartirish va yil yakuniga qadar ishsizlikdan 
xoli hududga aylantirish maqsadida ishsiz 
fuqarolar hamda kambagʻal oilalarni qayta 
xatlovdan oʻtkazish boshlangan. Ushbu 
jarayonda har bir oilaning holati va talab-
istaklari batafsil oʻrganilmoqda. 

MUNOZARALARDA QANDAY MASALALAR 
KO‘TARILDI?

Siyosiy partiyalarning Oliy Majlis Qonunchilik palatasidagi fraksiyalarining yigʻilishlari 
boʻlib oʻtdi. Ularda Oʻzbekiston Respublikasi Davlat budjetining va davlat maqsadli 
jamgʻarmalari budjetlarining joriy yil birinchi yarmidagi ijrosi, shuningdek, quyi 
palataning navbatdagi majlisi kun tartibiga kiritilishi rejalashtirilayotgan qator qonun 
loyihalari atroflicha muhokama qilindi. 

Davlat budjeti ijrosi: 

Barqaror iqtisodiy oʻsish —  
izchil islohotlar  samarasi

Tadbirkor lar  va ishbi larmonlar 
harakat i  — Oʻzbekiston Liberal -
demokra t ik  par t i yas i  f raks iyas i 

Fraksiyalar hayoti y ig ʻ i l ish ida ta ʼk id langanidek,  jahon 
iqt isodiyotida global xatarlar, tashqi 
bozorlardagi oʻzgarishlar va noaniqliklar 
kuchayib borayotgan b i r  sharo i tda 
mamlakat imiz  iq t isod iyot i  barqaror 
oʻsmoqda. 

Kelgusi yilda poytaxtga 10 mlrd. dollar investitsiya jalb qilish hamda 150 — 200 mingta yuqori daromadli  
doimiy ish oʻrni yaratish boʻyicha aniq reja ishlab chiqiladi.

Prezident Shavkat MIRZIYOYEV:

KATTA VA AHAMIYATLI ISHLAR BIRGALIKDA  
BAJARILSAGINA NATIJA MUVAFFAQIYATLI CHIQADI

Sanoatning yalpi ichki mahsulotdagi 
ulushi 30 foizga yetdi. Iqtisodiyotning 
ochiqligi va tarkibiy transformatsiyasi 
qariyb 40 million nufusga ega ulkan 
ichki bozorimizning jozibadorligini 
sezilarli darajada oshirdi.

“Shuni alohida taʼkidlamoqchimanki, 
— deb yozadi Prezidentimiz. —
Oʻzbekiston uchun Koreya Respublikasi 
bi lan munosabat lar biz amalga 
oshirayotgan “Oʻzbekiston — 2030” 
strategiyasi va markazida inson, uning 
qadr-qimmati, huquq va imkoniyatlari 
turgan zamonaviy, ochiq va taraqqiy 
etgan davlat — yangi Oʻzbekistonni 
barpo qi l ish jarayonida alohida 
ahamiyat kasb etadi. Bu yoʻlda Seulning 
izchil va amaliy koʻmagini yuksak 
qadrlaymiz. Koreya tomoni ijtimoiy-
iqtisodiy modernizatsiya borasidagi 
boy tajribasini biz bilan oʻrtoqlashib 
kelmoqda. Koreya Respubl ikasi 
r a h b a r i y a t i  O ʻ z b e k i s t o n n i n g 
iq t isod iy  va s iyos iy  yutuq lar i , 
mamlakatimizning xalqaro nufuzi va 
obroʻsi yuksalayotgani, investitsiyaviy 
jozibadorligi tobora ortib borayotganidan 
samimiy quvonib, bularning barchasini 
koʻp qirral i  hamkorl ikni  yanada 
chuqurlashtirish uchun yanada qulay 
zamin sifatida baholayotgani, ayniqsa, 
bizni mamnun etadi”.

Xalqlarimizni birlashtirgan 
mushtarak qadriyatlar

Oʻzbek xalqining “Yolgʻiz otning 
changi chiqmas” degan maqol i 
bor. Koreyada esa xuddi shu naql 
boshqacha ifoda etiladi: “Hatto bir varaq 
qogʻozni ham ikki kishi birga koʻtarsa, 
yengilroq boʻladi”. Yevroosiyoning turli 
hududida tugʻilgan bu ikki maqol til 
jihatdan farq qilsa-da, bir xil chuqur 
maʼnoni anglatadi: haqiqatan ham, 
katta va ahamiyatli ishlar birgalikda 
bajarilsagina natija muvaffaqiyatli 
chiqadi.

B u g u n  O ʻ z b e k i s t o n  g l o b a l 
qo ʻsh i lgan  q iymat  zan j i r la r iga 
c h u q u r  i n t e g r a t s i y a l a s h i s h g a 
inti lmoqda. Janubiy Koreya esa 
ularni keng diversifikatsiya qilishdan 
manfaatdor. Biz oʻz hududimizda 
yuqori texnologiyalarga asoslangan, 
ishlab chiqarish jarayonlari chuqur 

mahalliylashtirilgan korxonalarni tashkil 
etishni istagan koreys kompaniyalari 
uchun zarur sharoitlarni yaratishga 
tayyormiz.

U z o q  i s t i q b o l n i  k o ʻ z l a b , 
biz bugunning oʻzidayoq ertangi 
kunning texnologik kun tart ibini 
shakllantirmoqdamiz. Innovatsiyalar 
ekot iz imin i  r ivo j lant i r ish uchun 
za ru r  sha r t - sha ro i t l a rn i  i z ch i l 
y a r a t m o q d a m i z .  B u  y a q i n 
o ʻ n  y i l l i k l a r d a  d a v l a t l a r n i n g 
r a q o b a t b a r d o s h l i g i n i  b e l g i l a b 
beradigan asosiy yoʻnalishlardandir. 
S h u  n u q t a y i  n a z a r d a n , 
hamkorligimizning sunʼiy intellekt, 
strategik ahamiyatga ega materiallar 
va yarimoʻtkazgichlar ishlab chiqarish, 
robototexnika, elektr  t ransport i , 
biofarmatsevtika, zamonaviy kimyo, 
“aqlli” qishloq xoʻjaligi va intellektual 
shaharlar kabi sohalari biz uchun 
alohida istiqbolli koʻrinmoqda.

Biroq muallifning fikricha, hech 
qanday  texno log iya  insonn ing 
oʻrnini bosa olmaydi. Shu bois Yangi 
Oʻzbekiston strategiyasida taʼl im 
va inson kapitali markaziy oʻrinni 
egallaydi. Biz Koreya universitetlari 
va ilmiy-tadqiqot markazlari bilan 
hamkorlikni yanada kengaytirish, 
qoʻshma taʼlim dasturlarini rivojlantirish, 
akademik mobillikni yoʻlga qoʻyish, ilmiy 
laboratoriyalar va ilgʻor ishlanmalar 
markaz la r i n i  t ashk i l  e t i shdan 
manfaatdormiz. 

M u n o s a b a t l a r i m i z n i n g  y a n a 
b i r  n ihoyatda q immat l i  resurs i 
—  m e n t a l i t e t i m i z ,  h a y o t i y 
qadriyatlarimiz, anʼanalarimiz va 
hayotga munosabatimizdagi ajoyib 
oʻxshashlikdir. Oʻzbek va koreys xalqlari 
inson qadr-qimmatini birdek yuksak 
qadrlaydi, oilani ulugʻlaydi, kattalarni 
hurmat qiladi, ajdodlarni eʼzozlaydi, 
mehnatsevarlik, matonat va maqsad 
sari intilish kabi fazilatlarni avloddan-
avlodga yetkazishga intiladi.

Bizni farovon kelajak oʻzidan oʻzi 
kelib qolmasligi, uni oʻz qoʻlimiz, 
bilimimiz va har kunlik mehnatimiz 
bilan barpo etishimiz kerakligi haqidagi 
yana bir muhim mushtarak tushuncha 
birlashtiradi. Qarashlarimizdagi ana 
shu yaqinlik xalqlarimizga bir-birini oson 
tushunish va bir-birining yutuqlarini 
samimiy quvonch bilan qabul qilish 
imkonini beradi.

Umumiy manfaatlarga 
asoslangan sheriklik

P r e z i d e n t i m i z  m a q o l a d a 
bugun biz yangi tarixiy bosqich 
ostonasidaligimizni, alohida strategik 
sher ik l ik  munosabat lar imiz ikk i 
tomonlama hamkorlik doirasidan chiqib, 
Koreya Respublikasi va butun Markaziy 
Osiyo mintaqasi oʻrtasidagi oʻzaro 
aloqalar rivojining yangi bosqichini aks 
ettirayotganini taʼkidlaydi.

Bu yangi  voqel ikning muhim 
ifodalaridan biri “Markaziy Osiyo — 
Koreya Respublikasi” mintaqalararo 
muloqot mexanizmi doirasidagi 
hamkorlikning izchil chuqurlashib 
borayotganidir. Ilk bor 2007-yilda 
Seulda oʻtkazilgan mazkur muloqot 

yanada tizimli, izchil va uzoq muddatli 
mintaqaviy  ustuvor  vazi fa larga 
yoʻnaltirilgan mexanizmga aylantirishga 
qaratilgan.

Davlatimiz rahbari fikriga koʻra, 
bugun xavf va tahdidlarga toʻla, tez 
oʻzgarayotgan va tobora parchalanib 
borayotgan dunyoda aynan umumiy 
manfaatlarga asoslangan sheriklik 
tobora dolzarb ahamiyatga ega 
boʻlib bormoqda. Bunday hamkorlik 
munosabatlari mintaqalar oʻrtasida 
yangi koʻpriklar barpo etish, yanada 
barqaror aloqalarni shakllantirish, 
rivojlanish va mintaqalar iqtisodiyotining 
raqobatbardoshligini oshirish uchun 
yangi salohiyatlarni birgalikda kashf 
etish imkonini beradi.

uchun yanada qulay sharoit shakllandi. 
Mintaqada davlatlar oʻrtasidagi ishonchli 
munosabatlar mustahkamlandi. Oʻzaro 
savdo, iqtisodiyot, energetika va 
transport bogʻliqligi, transchegaraviy 
hamkorl ik tobora rivojlanmoqda. 
Markaziy Osiyo ulkan umumiy bozor, 
salmoqli resurs, ishlab chiqarish va 
tranzit salohiyatiga ega, jadal surʼatda 
taraqqiy etayotgan va tobora jipslashib 
borayotgan mintaqaga aylanmoqda. 
Mintaqa mamlakatlari iqtisodiyoti yuqori 
oʻsish surʼatini namoyon etmoqda: 
oʻrtacha iqtisodiy oʻsish surʼati 7 
foizdan ortiq. Mintaqaning yalpi ichki 
mahsuloti hajmi 2025-yilda 500 mlrd. 
dollardan oshdi. Bu koʻrsatkichlar 
yangi, integratsiyalashgan va jozibador 

vaqtning oʻzida bir nechta mamlakat va 
tarmoqlarni qamrab oladigan kompleks 
qoʻshma loyihalarni amalga oshirish 
uchun noyob imkoniyatlar yaratadi.

Bir vaqtlar mintaqamizni tashqi 
dunyo bilan bogʻlagan Buyuk Ipak 
yoʻli faqat savdo yoʻli emas edi. U 
gʻoyalar, bilimlar, texnologiyalar, sanʼat 
va insonlar taqdirini birlashtirgan 
ulkan magistral boʻlgan. Bugun esa 
uni zamonaviy shaklda qayta tiklash 
uchun oldimizda tarixan nihoyatda 
qulay imkoniyat paydo boʻlmoqda. 
Bu borada Koreya Respublikasi 
muhim rol oʻynashi mumkin. Mamlakat 
ilgʻor sanoat salohiyati, kapital va 
modernizatsiya tajr ibasiga ega. 
Chebollar esa investitsiyalarga keng 
qamrovda yondashadi. Ular uchun 
nafaqat alohida mamlakatlarning ichki 
bozori, balki butun mintaqaning ulkan 
imkoniyati va afzalliklari gʻoyat muhim.

Shu bois birinchi “Markaziy Osiyo 
— Koreya Respublikasi” sammiti 
biz uchun alohida ahamiyat kasb 
etadi. Oʻzbekiston uni nafaqat koʻp 
yillik diplomatik hamkorlikning yuksak 
nuqtasi, balki strategik sheriklikning 
yangi bosqichiga asos soluvchi muhim 
qadam sifatida ham nazarda tutadi. 
Sammitning muhim natijalaridan biri 
umumiy siyosiy irodani mustahkamlash 
va kelgusi hamkorlikning uzoq muddatli 
ustuvor yoʻnalishlarini belgilashga 
qaratilgan Seul deklaratsiyasining qabul 
qilinishi boʻladi.

Prezidentimiz oʻz maqolasi yakunida 
davlatlar oʻrtasidagi munosabatlar 
nafaqat siyosiy kelishuvlar va iqtisodiy 
manfaatlarga, balki insonlar oʻrtasidagi 
ishonchga ham asoslangandagina 
haqiqatan mustahkam boʻ l ishini 
taʼkidlab, hali Oʻzbekistonda boʻlishga 
va Markaziy Osiyoni oʻz koʻzi bilan kashf 
etishga ulgurmagan koreys xalqiga 
murojaat qiladi. 

“Mamlakatlarimizni fotosuratlar yoki 
makroiqtisodiy rivojlanish koʻrsatkichlari 
orqali toʻliq anglab boʻlmaydi. Jumladan, 
Oʻzbekistonni, albatta, koʻrish va his 
qilish kerak”, deydi davlatimiz rahbari 
va barcha koreys doʻstlarimizni sayyoh, 
shuningdek, hamkor, tadbirkor va talaba 
sifatida Oʻzbekistonning fayzli zaminiga 
tez-tez tashrif buyurishga taklif etadi. 

“Xalq soʻzi”.

Shuni alohida taʼkidlamoqchimanki, — deb yozadi Prezidentimiz. —Oʻzbekiston uchun Koreya 
Respublikasi bilan munosabatlar biz amalga oshirayotgan “Oʻzbekiston — 2030” strategiyasi 
va markazida inson, uning qadr-qimmati, huquq va imkoniyatlari turgan zamonaviy, ochiq 
va taraqqiy etgan davlat — yangi Oʻzbekistonni barpo qilish jarayonida alohida ahamiyat 
kasb etadi. Bu yoʻlda Seulning izchil va amaliy koʻmagini yuksak qadrlaymiz. Koreya 
tomoni ijtimoiy-iqtisodiy modernizatsiya borasidagi boy tajribasini biz bilan oʻrtoqlashib 
kelmoqda. Koreya Respublikasi rahbariyati Oʻzbekistonning iqtisodiy va siyosiy yutuqlari, 
mamlakatimizning xalqaro nufuzi va obroʻsi yuksalayotgani, investitsiyaviy jozibadorligi tobora 
ortib borayotganidan samimiy quvonib, bularning barchasini koʻp qirrali hamkorlikni yanada 
chuqurlashtirish uchun yanada qulay zamin sifatida baholayotgani, ayniqsa, bizni mamnun 
etadi.

“Markaziy Osiyo plyus” koʻp tomonlama 
formatidagi eng azaliy va talab yuqori 
boʻlgan forumlardan biridir.

S o ʻ n g g i  o ʻ n  y i l d a  m u l o q o t 
doirasida sohaviy vazirlik va idoralar 
o ʻ r tas idag i  hamkor l i k  sez i la r l i 
darajada mustahkamlandi. Endi esa 
biz navbatdagi qadamni tashlashga 
tayyormiz. Joriy yil 16-sentabr kuni 
Seulda tarixda ilk bor muloqotdagi 
barcha — olti ishtirokchi davlat 
rahbarlari qatnashishi kutilayotgan 
“ M a r k a z i y  O s i y o  —  K o r e y a 
Respublikasi” sammiti boʻlib oʻtadi.

Shu munosabat bilan Oʻzbekiston 
siyosiy muloqotni chuqurlashtirish, 
amaliy hamkorl ikni  kengayt ir ish 
va sherikl ikning yangi, samarali 
mexanizmlar in i  shakl lant i r ishga 
qaratilgan qator dolzarb tashabbuslarni 
ilgari surish niyatida. Bu tashabbuslar 
“ M a r k a z i y  O s i y o  —  K o r e y a 
Respublikasi” formatini sifat jihatdan 
yangi bosqichga olib chiqish, uni 

Mintaqalararo bunday hamkorlikni 
rivojlantirish Oʻzbekistonning ochiq va 
pragmatik tashqi siyosat tamoyillariga, 
qoʻshnichilik va oʻzaro manfaatli 
mintaqaviy hamda xalqaro hamkorlik 
orqali Markaziy Osiyoda tinchlik, 
xavfsizlik va barqaror rivojlanishni 
mustahkamlash konsepsiyasiga toʻla 
hamohangdir.

Shu oʻrinda Prezidentimiz bugungi 
kunda Markaziy Osiyo mintaqasida 
shaklangan doʻstona hamkorlik muhiti 
haqida alohida toʻxtaladi. 

“Eng mustahkam munosabatlar 
tomonlarning uzoq muddatli manfaatlari 
va strategik qarashlari mushtarak 
boʻlganida shakl lanishi tar ixdan 
yaxshi maʼlum, — deydi davlatimiz 
rahbari. — Bugun mamlakatlarimiz 
oʻrtasidagi bunday mushtarakl ik 
tobora mustahkamlanib bormoqda. 
Ayniqsa, soʻnggi oʻn yilda Markaziy 
Osiyoda Seul va boshqa sheriklar 
bilan toʻlaqonli hamkorlik oʻrnatish 

(Davomi. Boshlanishi 1-betda).

iqtisodiy makon shakllanayotganidan 
dalolat beradi”.

Oʻzbekiston va Markaziy Osiyo 
Yevroosiyoning qoq markazida 
joylashgan boʻlib, geografik jihatdan 
dunyodagi eng yirik qitʼaning tabiiy 
logistika xabi vazifasini bajaradi. Bu 
omil mintaqaning yaqin istiqbolda 
dunyodagi eng yirik qitʼada oʻsishning 
asosiy markazlaridan biriga aylanishi, 
mintaqalararo yangi qoʻshilgan qiymat 
zanjirlarini va asosiy bozorlar oʻrtasidagi 
eng qisqa transport-tranzit yoʻlaklarini 
shakllantirishi uchun katta imkoniyat 
yaratadi.

Bu esa, avvalo, Markaziy Osiyoning 
barcha davlati bilan koʻp yillar davomida 
izchi l  sher ik l ik  munosabat lar in i 
r ivo j lant i r ib  ke layotgan Koreya 
Respublikasi uchun tashqi hamkorlik 
borasida misli koʻrilmagan darajada 
keng imkoniyatlarni ochib beradi. Ayni 
shu jihat Koreya Respublikasiga bir 

Suhbat chogʻida Oʻzbekiston va Germaniya 
oʻrtasidagi koʻp qirrali munosabatlarning 
bugungi holati va istiqbollari muhokama 
qilindi.

Ayniqsa, parlamentlararo muloqot ikki 
mam laka t  o ʻ r t as i dag i  munosaba t l a rn i 
mustahkamlash ,  yang i  tashabbus la rn i 
i lgari  surish hamda qoʻshma loyihalarni 
amalga oshirishda muhim oʻrin tutayotgani 
taʼkidlandi. 

  Germaniya va Markaziy Osiyo davlatlari 
oʻrtasida hamkorlikni yanada kengaytirish, 
shun ingdek ,  i lm i y  t adq iqo t  va  t a ʼ l im 
soha la r i da  a loqa la rn i  mus tahkamlash 
masalalari yuzasidan fikr almashildi. 

Oʻz navbatida, Germaniya parlamenti 
aʼzolari Oʻzbekiston Markaziy Osiyoning 
markaz ida  joy lashgan,  u lkan  iq t i sod iy 
va inson salohiyatiga ega davlat sifatida 
mintaqada muhim oʻrin tutishini taʼkidlashdi. 
Germaniya Oʻzbekiston bilan uzoq muddatli 
va oʻzaro manfaatl i  hamkorl ikni yanada 
r ivoj lant ir ishdan manfaatdor ekani qayd 
etildi.

Muloqot yakunida tomonlar belgilangan 
u s t u v o r  y o ʻ n a l i s h l a r  b o ʻ y i c h a  a m a l i y 
hamkor l ikn i  kengayt i r ish  va muntazam 
aloqalarni davom ettirishga tayyor ekani 
bildirildi.

“Xalq soʻzi”.

AHOLI UCHUN QULAY SHAROITLAR YARATISH — USTUVOR MAQSAD
Uchrashuv

KO‘P QIRRALI VA  
TENG MANFAATLI 

ALOQALAR 
Oliy Majlis Senati Raisining birinchi 

oʻrinbosari Sodiq Safoyev Germaniya 
Bundestagi deputatlari Peter Felzer va 
Kristof Birgxan bilan uchrashdi. 

Bunda nafaqat bandlik 
va daromad masalalari, 

balki tibbiy yordamga ehtiyoj, taʼlim 
sohasidagi muammolar, bolalarni 
maktabgacha taʼlim tashkilotlari 
va toʻgaraklarga jalb etish, uy-
joy sharoitlarini yaxshilash kabi 
ijtimoiy masalalarga ham eʼtibor 
qaratilmoqda.

Shuningdek, “mahalla yettiligi”ning 
har bir aʼzosiga biriktirilgan vazifa va 
yoʻnalishlardan kelib chiqib, xotin-
qizlar muammolari, aholi salomatligi, 
ijtimoiy faollik bilan bogʻliq masalalar 
va boshqa dolzarb muammolar 
aniqlanmoqda.

Xatlov natijalari asosida har 
bir oila kesimida individual rejalar 
shakllantirilyapti. Asosiy eʼtibor bir 
martalik moddiy yordam koʻrsatish 
emas, balki oilani barqaror va doimiy 
daromad manbaiga olib chiqishga 
qaratilmoqda.

Senat Raisi taʼkidlaganidek, 
kambagʻallikni qisqartirishda umumiy 
yondashuvdan voz kechib, har 
bir oilaning imkoniyati, ehtiyoji va 
muammolaridan kelib chiqib ishlash 
zarur. Belgilangan vazifalar ijrosini 
muntazam nazorat qilish, har bir 
chora-tadbirning aniq natija bilan 
yakunlanishini taʼminlash muhim 
ahamiyat kasb etadi.

Shu bilan birga, viloyatda mavjud 
18 mingdan ziyod vakant ish 
oʻrinlaridan samarali foydalanish, 
ishsizlarni mehnat bozorida talab 
yuqori boʻlgan kasblarga oʻqitish, 
mehnat migratsiyasidan qaytgan 
fuqarolar, yoshlar hamda kambagʻallik 
chegarasida boʻlgan oilalar bilan 
manzilli ishlash boʻyicha masʼullarning 
tegishli vazifalari belgilab berildi.

1 Navoiy viloyatidagi oʻrganishlar 
doirasida Senat Raisi ishtirokida 
k a m b a g ʻ a l l i k n i  q i s q a r t i r i s h 
jarayonlarida mahalliy Kengashlar 
deputatlari va jamoatchilik ishtirokini 
kuchay t i r i sh  masa la la r i  ham 
muhokama qilindi.

Aholi muammolarini xonadonbay 
oʻrganish va har bir oila uchun 
individual reja asosida ishlash 
jarayonida deputatlik va jamoatchilik 
nazoratini samarali tashkil qilish 
muhim ahamiyat kasb etadi.

Shu maqsadda viloyat, tuman va 
shahar Kengashlarining 270 nafar 
deputati 310 ta mahallaga manzilli 
biriktirilgan. Har bir deputatga ijtimoiy 
reestrdagi oilalar, ishsiz fuqarolar 
hamda mehnat migratsiyasida boʻlgan 
shaxslar boʻyicha aniq vazifalar 
yuklatilmoqda.

D e p u t a t l a r  r a h b a r l i g i d a 
mahallalar kesimida ishchi guruhlar 
shakllantirilib, ular tarkibiga Mahallalar 
uyushmasi, Nuroniy jamgʻarmasi, 
Oila va xotin-qizlar qoʻmitasi, Yoshlar 
ishlari agentligi, Ijtimoiy himoya milliy 
agentligi hamda kasaba uyushmalari 
vaki l lar i  ja lb et i lgan. Bunday 
yondashuv orqali har bir oilaning 
individual rejasida belgilangan 
ijtimoiy xizmatlar oʻz vaqtida va sifatli 
koʻrsatilishi, bandlik va daromadni 
oshirish boʻyicha choralar natijadorligi 
taʼminlanishi nazarda tutilgan.

O ʻ z  n a v b a t i d a ,  a m a l g a 
oshirilayotgan ishlar natijadorligi 
muntazam monitoring qilinib, har bir 
hududda aniqlangan muammolarni 
bartaraf etish boʻyicha amaliy choralar 
koʻrib boriladi.

Shu tariqa mahalliy Kengash 
deputatlari, jamoatchilik va masʼul 

tashkilotlarning hamkorligi asosida 
har bir oila muammosini manzilli hal 
etish va uning barqaror daromad 
manbaiga ega boʻlishini taʼminlashga 
qaratilgan tizimli nazorat mexanizmi 
shakllantiriladi.

H u d u d l a r d a  b e l g i l a n g a n 
vazifalarning oʻz vaqtida va sifatli 
bajarilishini taʼminlash, aholi uchun 
qulay sharoitlar yaratish, mavsumga 
tayyorgarlik ishlarini kechiktirmasdan 
yakunlash zarurligi qayd etildi. 
Bu borada amalga oshirilayotgan 
ishlar ustidan deputatlik nazoratini 
yanada kuchaytirish, aniqlangan 
muammolarni masʼul tashkilotlar bilan 
birgalikda bartaraf etib borish belgilab 
olindi. 

Tanzila Norboyeva boshchiligidagi 
ishchi guruh Qiziltepa va Nurota 
tuman la r ida  aho l i  band l ig in i 
taʼminlash, tadbirkorl ik, ishlab 
chiqarish salohiyatini oshirish hamda 
turizm sohasini rivojlantir ishga 
qaratilgan loyihalar bilan tanishdi. 

Xususan, Qiziltepa tumanida “SVS 
Navoiy” MCHJ xususiy korxonasi 
tomonidan amalga oshirilayotgan 
lateks qoplamali paxta qoʻlqoplarini 
ishlab chiqarish loyihasi oʻrganildi. 
Qiymati 40 mln. dollar boʻlgan 
mazkur loyiha toʻgʻridan-toʻgʻri xorijiy 
investitsiyalar hisobidan amalga 
oshirilmoqda. Korxona toʻliq quvvatda 
ishga tushirilganda 700 ta yangi 
ish oʻrni yaratilishi va yiliga 15 mln. 
dollarlik mahsulot eksport qilinishi 
nazarda tutilgan. 

Shuningdek, turistik markazlar 
u c h u n  m a h s u l o t  i s h l a b 
chiqarayotgan “Akobir Marjona 
orzus i ”  MCHJ fao l i ya t i  ham 
oʻ rgan i ld i .  Tadbi rkor  U lashoy 

Shomiyeva tashkil etgan korxonada 
kuniga 4 mingtagacha roʻmolcha 
ishlab chiqarish quvvati yaratilgan. 
Ayni vaqtda korxonada 35 kishi 
mehnat qilmoqda. Ular orasida 
nog i ron l ig i  bo ʻ lgan  shaxs la r, 
bolalar nafaqasi oluvchilar hamda 
boquvchisini yoʻqotgan fuqarolar 
ham bor. Tayyor mahsulotlar Buxoro 
va Samarqand kabi yirik turistik 
markazlarga yetkazib berilmoqda.

Tashrif doirasida Nurota tumanida 
hunarmandchilik, turizm va aholi 
bandl igini  taʼminlash borasida 
amalga oshirilayotgan ishlar ham 
oʻrganildi.

Jumladan, tadbirkor Bahora 
Mamara jabova tashk i l  e tgan 
zamonaviy kashtachilik korxonasi 
faoliyati bilan tanishildi. Tadbirkor 
hunarmandchil ikni r ivojlantir ish 
uchun yaratilgan imkoniyatlardan 
samarali foydalanib, ishsiz va mehnat 
migratsiyasidan qaytgan 200 nafar 
ayolni doimiy ish bilan taʼminlagan. 
Kashtachilik mahsulotlari ichki bozor 
bilan bir qatorda xorijiy davlatlarda, 
xususan, AQSh va Turkiyada ham oʻz 
xaridorlariga ega.

Nurota tumanin ing Saidato 
mahallasida “Ruslan eco service” 
oilaviy mehmonxona faoliyati ham 
oʻrganildi. “Chashma” tarixiy-meʼmoriy 
majmuasi yaqinida joylashgan mazkur 
mehmonxona qadimiy uslubda barpo 
etilgan. Bu yerda sayyohlar uchun 
maxsus kashtachilik shourumi tashkil 
qilingan. Saidato mahallasining 
oʻzida 14 ta mehmon uyi bor. Ularda 
yuzlab fuqarolar uchun doimiy bandlik 
imkoniyatlari mavjud.

Aho l i  va  sayyoh lar  uchun 
zamonaviy dam olish hamda koʻngil-

ochar xizmatlarni yoʻlga qoʻygan 
“Malika Karvon Family Park” ekobogʻi 
faoliyati ham oʻrganildi. Umumiy 
maydoni uch gektar boʻlgan mazkur 
majmua bir vaqtning oʻzida 700 nafar 
mehmonni qabul qilish imkoniyatiga 
ega. Loyiha doirasida 150 ta yangi ish 
oʻrni yaratilgan. 

Ishchi guruhi aholi xonadonlari va 
ijtimoiy soha obyektlarini kuz-qish 
mavsumiga tayyorlash masalalariga 
alohida eʼt ibor qaratdi.  Elektr 
energiyasi va tabiiy gaz taʼminoti 
barqarorligini taʼminlash, energiya 
resurslaridan samarali foydalanish, 
t a rmoq la rdag i  yo ʻ qo t i sh l a rn i 
kamaytirish, mavsum davomida 
yuzaga kelishi mumkin boʻlgan 
muammolarning oldini olish boʻyicha 
zarur choralar koʻrish muhimligi 
taʼkidlandi.

Kuz-qish mavsumida uzluksiz 
va barqaror xizmat koʻrsatishni 
t a ʼm in lash  maqsad ida  za ru r 
moddiy-texnik zaxiralarni oldindan 
shakllantirish, masʼul tashkilotlar 
va mutasaddilarning vazifalarini 
aniq belgilash yuzasidan kerakli 
koʻrsatmalar berildi.

Oliy Majlis Senati Raisi hududlarda 
belgilangan vazifalarning oʻz vaqtida 
va sifatli bajarilishini taʼminlash, 
ahol i  uchun qulay sharo i t lar 
yaratish, mavsumga tayyorgarlik 
ishlarini kechiktirmasdan yakunlash 
zarurligini aytdi. Bu borada amalga 
oshirilayotgan ishlar ustidan deputatlik 
nazoratini yanada kuchaytirish, 
aniqlangan muammolarni masʼul 
tashkilotlar bilan birgalikda bartaraf 
etib borish muhimligi taʼkidlandi.

“Xalq soʻzi”.

Xalq so‘zi 3AKS  SADO

Boʻzsuv kanalining “Shahidlar xotirasi” yodgorlik majmuasidan Chilonzor tumanigacha boʻlgan qismida  
20 kilometrlik uzluksiz piyodalar yoʻlagi tashkil qilinadi.

Taʼk id lash  jo izk i ,  i kk i  dav la t 
oʻrtasidagi munosabatlar anʼanaviy 
savdo-iqtisodiy aloqalar doirasidan 
oshib, sanoat, energetika, transport, 
raqamli texnologiyalar, taʼlim va ilm-
fan, davlat boshqaruvi hamda inson 
kapitalini rivojlantirish kabi muhim hamda 
istiqbolli yoʻnalishlarni qamrab olgan 
keng qamrovli hamkorlik darajasiga 
koʻtarilyapti. 

Bu esa oʻzaro munosabatlarning 
strategik ahamiyat i  tobora ort ib 
borayotganidan dalolat beradi. Buning 
zamirida, avvalo, oʻzaro ishonch, umumiy 
manfaatlar va kelajakka mushtarak 
qarash mujassam.

Muhim savdo-iqtisodiy hamkor
Janubiy Koreya — Oʻzbekistonning 

muhim savdo-iqtisodiy sheriklaridan 
biri. 2023-yilda ikki mamlakat oʻrtasidagi 
tovar ayirboshlash hajmi 2,5 mlrd. 
AQSh dollarini tashkil etgan boʻlsa, 
2024-yilda ushbu koʻrsatkich qariyb ikki 
barobar oshdi. Bu, shubhasiz, ikki davlat 
oʻrtasidagi iqtisodiy munosabatlar yangi 
bosqichga koʻtarilayotganidan dalolat 
beradi.

K o r e y a  R e s p u b l i k a s i n i n g 
mamlakatimiz iqtisodiyotiga kiritayotgan 
investitsiyalari ham strategik sheriklikning 
muhim koʻrsatkichidir. Bugunga qadar 
ushbu davlat investitsiyalarining umumiy 
hajmi 7,5 mlrd. AQSh dollaridan oshgan. 
Ushbu sarmoyalar sanoat, energetika, 
quri l ish, toʻqimachil ik va boshqa 
ustuvor tarmoqlarda yangi loyihalarni 
amalga oshirish, ishlab chiqarishni 

modernizatsiyalash, 
z a m o n a v i y 
texno log iya la rn i 
joriy etish hamda 
ahol i  bandl ig in i 
taʼminlashga xizmat 
qilayotir.

A y n i q s a , 
transport hamda 
innovatsion texnologiyalar sohasidagi 
hamkorlik alohida eʼtiborga loyiq. Koreys 
texnologiyalari asosida “KTX” tezyurar 
poyezdlari uchun 42 ta vagon yetkazib 
berish boʻyicha kelishuvning imzolanishi 
mamlakatimiz temir yoʻl infratuzilmasini 
modernizatsiyalash, zamonaviy transport 
xizmatlarini kengaytirish va aholi uchun 
yanada qulay sharoitlar yaratishda 
muhim qadam boʻldi. Biroq iqtisodiy 
hamkorlikning haqiqiy hamda uzoq 
muddatli samarasi, avvalo, inson 
kapitaliga bogʻliq. Zamonaviy korxona 
qurish, ilgʻor texnologiyani olib kelish 
yoki raqamli tizimni joriy etish mumkin. 
Ammo uni samarali boshqaradigan, 
yangi sharoitlarga moslashadigan va 
yanada takomillashtiradigan malakali 
kadrlar boʻlmasa, bu imkoniyatlarning 
samarasi kutilgan darajada boʻlmasligi 
mumkin. Shu bois Yangi Oʻzbekiston 
taraqqiyotining ustuvor yoʻnalishlaridan 
biri zamonaviy bilim hamda yuksak 
salohiyatga ega yangi avlod kadrlarini 
tayyorlashdir.

B a n k - m o l i y a  a k a d e m i y a s i d a 
xalqaro hamkorlikka ana shu nuqtayi 
nazardan yondashiladi. Biz uchun xorijiy 
hamkorlik faqat tajriba almashish yoki 

xorijiy taʼlim muassasalari bilan aloqa 
oʻrnatishdan iborat emas. Bu milliy 
kadrlar salohiyatini yangi bosqichga olib 
chiqish, taʼlim sifatini xalqaro mezonlar 
asosida takomillashtirish va ilgʻor tajribani 
mamlakatimiz amaliyotiga tatbiq etishga 
qaratilgan strategik mexanizmdir.

A y n i  k u n l a r d a  a k a d e m i y a 
t ing lovch i la r i  Janubiy  Koreyada 
xalqaro amaliyot dasturida ishtirok 
etyapti. Akademiyaning “Handong 
Global” universiteti bilan hamkorligida 
tashkil etilgan “2026 BFA G-Bex Korea 
Orientation” xalqaro amaliyot dasturi 
doirasida tinglovchilar Koreyaning 
taʼl im, davlat boshqaruvi, sanoat, 
energetika, moliya va innovatsiyalar 
yoʻnal ishlar idagi i lg ʻor tajr ibasini 
bevosita oʻrganayotir.

Taʼlim va amaliyot  
uzviyligi

Amaliyot jarayonlarining eng muhim 
jihati — taʼlim va amaliyotning uzviy 
bogʻlanganida. Tinglovchilar xorijiy 
tajribani faqat maʼruzalar yoki nazariy 
materiallar orqali emas, balki bevosita 
ish jarayonida oʻrganmoqda. Dastur 
doirasida ular Janubiy Koreyaning yirik 
sanoat hamda energetika kompaniyalari 
faoliyati bilan yaqindan tanishib, ishlab 
chiqarish jarayonlar i ,  zamonaviy 
texnologiyalar, korporativ boshqaruv 
va samarali menejment mexanizmlarini 
oʻzlashtiryapti.

Jumladan, “Doosan Enerbi l i ty” 
kompaniyasiga tashr i f  davomida 
tinglovchilar ishlab chiqarish jarayoni, 
zamonaviy texnologik yechimlar va 
korxona faoliyatini samarali boshqarish 
mexanizmlari haqida amaliy bilimlarga 
ega boʻldi. “POSCO” kompaniyasidagi 
uchrashuvlar esa yirik ishlab chiqarish 
korxonasida zamonaviy boshqaruv 
tamoyil lari, texnologik jarayonlar, 
mehnat unumdorligi hamda sanoat 
taraqqiyotining oʻziga xos jihatlarini 

oʻrganish imkonini berdi.
Bunday hamkorlikning ahamiyati 

shundaki, tinglovchi nazariy bilimni 
amaliyot bilan solishtirish, xorij iy 
k o m p a n i y a l a r n i n g  b o s h q a r u v 
madaniyatini tahlil qilish va oʻz sohasi 
uchun zarur ilgʻor yondashuvlarni saralab 
olish imkoniyatiga ega boʻladi.

Stajirovkaning iqtisodiy va moliyaviy 
yoʻnalishi ham alohida ahamiyatga 
ega. Tinglovchilar Koreya taraqqiyot 
instituti (KDI)da mamlakatning iqtisodiy 
taraqqiyoti, strategik rejalashtirish va 
davlat iqtisodiy siyosatini shakllantirish 
mexanizmlari bi lan tanishmoqda. 
Va Janubiy Koreya tajribasi shuni 
koʻrsatadiki, iqtisodiy rivojlanish uchun 
aniq strategiya, davlat hamda xususiy 
sektor oʻrtasidagi samarali hamkorlik, ilm-
fan va innovatsiyalarga tayanish muhim 
ahamiyat kasb etadi. 

Hozirgi kunda yurtimizda iqtisodiy 
islohotlarni chuqurlashtirish, xususiy 
sektor uchun qulay sharoitlar yaratish, 
raqobat muhitini kuchaytirish, moliya 
bozorlari hamda raqamli iqtisodiyotni 
jadal taraqqiy toptirishga qaratilgan keng 
koʻlamli ishlar amalga oshirilmoqda. Shu 
maʼnoda, Koreya tajribasini oʻrganish va 
uning ilgʻor jihatlarini milliy sharoitimizdan 
kelib chiqqan holda tatbiq qilish muhim 
amaliy ahamiyatga ega.

Tinglovchilarning Koreya birjasi 
(KRX)  hamda Koreya q immat l i 
qogʻozlar tizimini kompyuterlashtirish 
korporatsiyasi (KOSCOM)ga tashrifi 
ham dasturning muhim qismidir. Bu 
yerda kapital bozori, fond birjasi faoliyati, 
raqamli moliyaviy infratuzilma va axborot 
texnologiyalarining moliya tizimidagi oʻrni 
haqida amaliy bilimlar egallanmoqda. 
Raqamlashtirish moliya sohasining 
kelajagini belgilayotgan asosiy omillardan 
biri ekanini inobatga olsak, bunday 
xalqaro tajriba tinglovchilar uchun 
nihoyatda muhim.

X a l q a r o  h a m k o r l i k  Ya n g i 
Oʻzbekiston taraqqiyot iga xizmat 

qiladi. Prezidentimiz tomonidan taʼlim, 
i lm-fan, innovatsiya hamda inson 
kapi ta l iga qarat i layotgan yuksak 
eʼtibor bizdan ham ish uslubimiz va 
yondashuvlarimizni doimiy ravishda 
takomillashtirib borishni talab etadi. 
Xalqaro hamkorl ikni  b ir  martal ik 
tadbirlar bilan cheklashni maqsad 
qilmaganmiz. Aksincha, uzoq muddatli 
va natijaga yoʻnaltirilgan hamkorlik 
tizimini shakllantirishga intilyapmiz.

Shu maqsadda Koreya davlat 
boshqaruv i  i ns t i tu t i  va  boshqa 
nufuzl i  i lmiy ta ʼ l im muassasalar i 
bi lan hamkor l ik  a loqalar i  tobora 
mustahkamlanmoqda. Bu jarayonda 
d a v l a t  b o s h q a r u v i ,  z a m o n a v i y 
iqtisodiyot, moliya, raqamlashtirish, 
i lm i y  t adq iqo t l a r  hamda  i nson 
kapitalini rivojlantirish boʻyicha tajriba 
almashish uchun yangi imkoniyatlar 
ishga sol inyapt i .  Akademiyaning 
“Chonnam” milliy universiteti qoshidagi 
Mintaqaviy rivojlanish markazi (CRD) 
bilan aloqalari esa taʼlim va ilmiy 
tadqiqot salohiyatini hududiy taraqqiyot 
vazifalari bilan uygʻunlashtirishga 
qaratilgan.

Xususan, Namangan viloyatida “Aql 
markazi” sifatida barqaror energetika 
va sunʼiy intellekt sohalarida ilgʻor 
ilmiy ishlanmalarni oʻrganish, ularni 
hududning mavjud imkoniyat lar i 
bilan uygʻunlashtirish hamda amaliy 
yechimlarga aylantirish boʻyicha ishlar 
olib borilmoqda. Bu jarayon yurtimizda 

ilm-fan va taʼlimning jamiyat hamda 
iqtisodiyot taraqqiyotidagi rolini yanada 
kuchaytirish borasidagi siyosatning 
amaliy ifodasidir.

Taraqqiyotning ishonchli 
sarmoyasi

Bugun o ld imizga qoʻyayotgan 
vazifa oddiy mutaxassis tayyorlash 
emas. Biz mamlakatimiz iqtisodiy 
taraqqiyot ining yangi bosqichida 
masʼuliyatni oʻz zimmasiga oladigan, 
zamonaviy f ikr laydigan,  xalqaro 
tajribani chuqur oʻzlashtirgan va milliy 
manfaatlarni ustuvor qoʻyadigan yangi 
avlod kadrlarini tarbiyalashimiz zarur. 
Zero, Yangi Oʻzbekistonning iqtisodiy 
qudrati, raqobatbardoshligi va xalqaro 
maydondagi nufuzi koʻp jihatdan ana shu 
kadrlar salohiyatiga bogʻliq.

Oʻzbekiston — Janubiy Koreya 
munosabat lar in ing eng ist iqbol l i 
jihatlaridan biri ham shundaki, biz 
nafaqat tovar va texnologiyalar, balki 
bilim, tajriba va taraqqiyot madaniyatini 
ham almashmoqdamiz. Shu nuqtayi 
nazardan, Bank-moliya akademiyasining 
Koreya Respublikasidagi nufuzli taʼlim 
va ilmiy muassasalar bilan hamkorligi 
mamlakatimizda yangi avlod rahbarlari 
hamda moliyachilarini tayyorlash, 
ularning dunyoqarashi va kasbiy 
kompetensiyalarini xalqaro talablar 
darajasiga olib chiqishga qaratilgan uzoq 
muddatli investitsiyadir. 

Ayniqsa, 2019-yilda 
ikki tomonlama aloqalar 
a l o h i d a  s t r a t e g i k 
sherikl ik darajasiga 
olib chiqilgani muhim 
v o q e a  b o ʻ l g a n d i . 
Bugun oʻzaro hamkorlik 
yuqori texnologiyalar, 
raqamlashtirish, sanoat, 
energetika, transport, tibbiyot, taʼlim va boshqa 
ustuvor yoʻnalishlarni qamrab olmoqda. Janubiy 
Koreyaning Oʻzbekiston iqtisodiyotiga kiritgan 
investitsiyalari 8 mlrd. dollardan oshgani ham 
tomonlar ishonchining amaliy ifodasidir.

Prezidentimiz Shavkat Mirziyoyevning Koreya 
Respublikasi Prezidenti Li Chje Myonning 
taklifiga binoan 13 — 16-sentabr kunlari ushbu 
mamlakatga amalga oshirayotgan davlat tashrifi 
ikki tomonlama munosabatlarni yanada boyitish, 
alohida strategik sheriklikni yangi mazmun bilan 
toʻldirish va hamkorlikning yangi ufqlarini ochish 
nuqtayi nazaridan muhim ahamiyatga ega.

Tashrifning ilk kunlaridayoq alohida iliq 
taassurot qoldirgan uchrashuvlardan biri 
davlatimiz rahbarining Koreya Respublikasida 
mehnat qi layotgan va tahsil  olayotgan 
vatandoshlarimiz bi lan muloqoti boʻ ldi. 
Prezidentimiz yurtdoshlarimiz bilan samimiy 
suhbatlashib, ularning bugungi faoliyati, oʻqish 
jarayoni, erishayotgan yutuqlari va kelgusi 
rejalari bilan yaqindan qiziqdi. Bu uchrashuv 
xorijdagi yurtdoshlarimizni qoʻllab-quvvatlash, 
ularning Vatan bilan aloqalarini mustahkamlash 
va salohiyatini mamlakatimiz taraqqiyotiga 
yoʻnaltirishga qaratilayotgan eʼtiborning yana bir 
ifodasi boʻldi.

Davlat tashrif ining siyosiy ahamiyati 
Prezidentimiz Shavkat Mirziyoyevning Janubiy 
Koreyaning nufuzli “The Chosun Daily” 
va “The Korea Herald” nashrlarida eʼlon 
qilingan “Oʻzbekiston va Koreya Respublikasi: 
oʻzgarishlar davrida kelajak sari intilayotgan 
hamkorlik” nomli maqolasida ham yaqqol 
namoyondir. Unda ikki mamlakat oʻrtasidagi 
doʻstlik va oʻzaro ishonchning tarixiy asoslari, 
alohida strategik sheriklikning bugungi holati va 
uni yangi bosqichga olib chiqish istiqbollari keng 
yoritildi.

Prezidentimiz Koreya Respublikasining qisqa 
davrda yuqori texnologiyali va farovon davlatga 
aylangan taraqqiyot tajribasi Oʻzbekiston uchun 
muhim ahamiyatga ega ekanini taʼkidlab, 

Ayniqsa, davlatimiz rahbarining Janubiy 
Koreyaning nufuzli nashrlarida eʼlon qilingan 
“Oʻzbekiston va Koreya Respubl ikasi: 
oʻzgarishlar davrida kelajak sari intilayotgan 
h a m k o r l i k ”  n o m l i  m a q o l a s i  u s h b u 
munosabatlarning mazmun-mohiyatini keng 
jamoatchilikka yetkazish nuqtayi nazaridan 
muhim ahamiyatga ega. Unda ikki davlat 
oʻrtasidagi tarixiy va doʻstona rishtalar, bugungi 
strategik sheriklik, savdo-investitsiyaviy aloqalar 
hamda hamkorlikni yangi texnologik bosqichga 
olib chiqish masalalari chuqur tahlil qilingan.

Soʻnggi yil larda mamlakatlarimiz ikki 
tomonlama savdo hajmining 5 barobarga 
oshgani, Janubiy Koreyaning Oʻzbekiston 
iqtisodiyotiga kiritgan investitsiyalari 8 mlrd. 
dollardan ziyodni tashkil etgani, yurtimizda 
Koreya Respublikasi kapitali ishtirokida 700 
dan ortiq qoʻshma korxona va loyihalar amalga 
oshirilayotgani — munosabatlarimiz nechogʻli 
jadal rivojlanayotganining yaqqol dali l i . 
Shuningdek, “KOICA”, Koreya Eksimbanki 
va “EDCF” bilan hamkorlikdagi loyihalar 
portfelining 3,5 mlrd. dollardan ortiq ekani 
ham strategik sheriklikning amaliy mazmunini 
koʻrsatib turibdi.

Eʼtiborli jihati shundaki, bugungi kun tartibida 
faqat savdo yoki investitsiya hajmini oshirish 
emas, balki ikki mamlakat iqtisodiyotining 
oʻzaro toʻldiruvchan imkoniyatlaridan samarali 
foydalanib, yangi oʻsish drayverlarini yaratish 
masalasi turibdi. Prezidentimiz taʼkidlaganidek, 
endi alohida sohalardagi muvaffaqiyatli 

O‘ZARO ISHONCH VA MUSTAHKAM  
DO‘STLIK IFODASI

Prezidentimiz Shavkat Mirziyoyevning Koreya Respublikasiga davlat tashrifi Oʻzbekiston 
tashqi siyosatida izchil davom etayotgan ochiqlik, pragmatizm, oʻzaro ishonch va manfaatli 
hamkorlik tamoyillarining yana bir yorqin ifodasidir. 

MINTAQAVIY  
HAMKORLIK SARI  
MUHIM QADAM

Oʻzbekiston va Janubiy Koreya xalqlarini yillar sinovidan oʻtgan mustahkam doʻstlik 
hamda oʻzaro hurmat rishtalari bogʻlab turadi. Soʻnggi yillarda davlat rahbarlarining izchil 
va uzoqni koʻzlagan siyosati natijasida Oʻzbekiston — Janubiy Koreya munosabatlari yangi 
bosqichga koʻtarildi. 

hamkorlikni sunʼiy intellekt, yarimoʻtkazgichlar, 
robototexnika, elektr transporti, biofarmatsevtika, 
“aqlli” qishloq xoʻjaligi va “aqlli” shaharlar 
kabi istiqbolli yoʻnalishlarda kengaytirish 
zarurligini qayd etdi. Bu yondashuv ikki davlat 
munosabatlarini anʼanaviy hamkorlik doirasidan 
chiqarib, texnologik va innovatsion sheriklikning 
yangi bosqichiga koʻtarishga xizmat qiladi.

Maqolada ilk marta oʻtkaziladigan “Markaziy 
Osiyo — Koreya Respublikasi” sammitiga ham 
alohida eʼtibor qaratilib, davlatimiz rahbari ushbu 
formatni siyosiy muloqotni chuqurlashtirish, 
amaliy hamkorlikni kengaytirish va sheriklikning 
yangi, samarali mexanizmlarini shakllantirish 
uchun muhim platforma sifatida koʻrayotganini 
taʼkidlagan. Zero, bugun Markaziy Osiyo va 
Koreya Respublikasi oʻrtasidagi munosabatlarni 
yangi sifat bosqichiga olib chiqish nafaqat ikki 
tomonlama, balki keng mintaqaviy manfaatlarga 
ham javob beradi.

Tashrif dasturida Oʻzbekiston — Koreya 
biznes forumi ham alohida oʻrin tutadi. Davlatimiz 
rahbarining mazkur nufuzli anjuman ochilishida 
nutq soʻzlashi ikki mamlakat ishbilarmon 
doiralari oʻrtasidagi bevosita muloqotni yanada 
faollashtirish, oʻzaro savdoni kengaytirish 
va yangi investitsiyaviy tashabbuslarni ilgari 
surishga katta turtki beradi.

Biznes-forum, avvalo, Koreyaning yetakchi 
kompaniyalari va moliyaviy institutlarini 
Oʻzbek is ton  i q t i sod iyo t i n ing  us tuvo r 
tarmoqlaridagi yangi loyihalarga jalb etish 
uchun samarali maydondir. Eng muhimi, u 
yuqori qoʻshilgan qiymatli mahsulotlar ishlab 
chiqarish, innovatsion texnologiyalarni joriy 
qilish, yangi ish oʻrinlari yaratish va mahalliy 
korxonalarning global ishlab chiqarish zanjirlariga 
integratsiyalashuvi uchun ham yangi imkoniyatlar 
ochadi. 

Prezidentimizning Koreya Respublikasiga 
davlat tashrifi ikki mamlakat oʻrtasidagi alohida 
strategik sheriklikni yanada rivojlantirish, siyosiy 
ishonchni mustahkamlash, iqtisodiy hamkorlikni 
kengaytirish va xalqlarimiz oʻrtasidagi doʻstlikni 
kuchaytirishga xizmat qiladi. Davlatlar oʻrtasidagi 
boy hamkorlik tajribasi va umumiy maqsadlar 
esa kelgusida ham munosabatlarni yangi 
bosqichlarga olib chiqishiga ishonch uygʻotadi.

Nargiza SALOMOVA,
Oliy Majlis Qonunchilik palatasi 

deputati.

hamkorlikdan umumiy 
ishlab chiqarish tizimlari, 
texnologik platformalar 
va yangi bozorlarni 
s h a k l l a n t i r i s h g a 
oʻtishimiz zarur.

B u  y o n d a s h u v 
zamonaviy taraqqiyot 
talablariga toʻliq mosdir. 
Koreya Respublikasi innovatsiyalar, yuqori 
texnologiyalar, raqamli iqtisodiyot, sanoat 
kooperatsiyasi va inson kapitali yoʻnalishida 
ulkan tajribaga ega. Oʻzbekiston esa katta bozor, 
boy resurslar, qulay geografik joylashuv, yosh 
va salohiyatli aholi hamda Markaziy Osiyodagi 
muhim iqtisodiy imkoniyatlarga ega. Ana shu 
ikki tomon salohiyatining uygʻunlashuvi kelgusi 
yillarda yangi iqtisodiy “oʻsish nuqtalari”ni 
yaratishga xizmat qiladi.

S h u  m a ʼ n o d a ,  s u n ʼ i y  i n t e l l e k t , 
yarimoʻtkazgichlar, robototexnika, elektr 
transport vositalari, biofarmatsevtika, “aqlli” 
qishloq xoʻjaligi va “aqlli” shaharlar kabi 
yoʻnalishlarni istiqbolli hamkorlik sohalari 
sifatida belgilab olish juda muhim. Bu loyihalar 
Oʻzbekiston iqtisodiyotini yuqori qoʻshilgan 
qiymatga ega mahsulotlar ishlab chiqarishga 
yoʻnaltirish, yangi ish oʻrinlari yaratish, raqamli 
va texnologik salohiyatimizni oshirish uchun 
katta imkoniyatlar eshigini ochadi.

Prezidentimiz Shavkat Mirziyoyevning Koreya 
Respublikasiga tashrifi yana bir muhim jihati 
bilan ahamiyatli: u ikki tomonlama munosabatlar 

bilan bir qatorda, “Markaziy Osiyo — Koreya 
Respublikasi” formatidagi hamkorlikni yangi 
bosqichga olib chiqishga xizmat qiladi. Bugun 
Markaziy Osiyo dunyo iqtisodiyotida tobora 
muhim oʻrin egallab borayotgan mintaqaga 
aylanmoqda. 2025-yilda mintaqa davlatlarining 
umumiy yalpi ichki mahsuloti 500 mlrd. dollardan 
oshgani ham bu salohiyatni yaqqol koʻrsatadi.

Shunday sharoitda Koreya Respublikasining 
texnologik va investitsiyaviy imkoniyatlarini 
Markaziy Osiyoning ulkan bozori, tabiiy va inson 
resurslari bilan uygʻunlashtirish nafaqat iqtisodiy, 
balki strategik ahamiyatga ega. Prezidentimiz 
tomonidan ushbu formatni yanada tizimli, 
dinamik va uzoq muddatli mintaqaviy ustuvor 
vazifalarga yoʻnaltirilgan mexanizmga aylantirish 
borasida ilgari surilayotgan tashabbuslar 
Oʻzbekistonning mintaqaviy hamkorlikni 
rivojlantirishdagi faol va konstruktiv pozitsiyasini 
namoyon etmoqda.

Umuman, Prezidentimiz Shavkat Mirziyoyev 
tomonidan olib borilayotgan ochiq, pragmatik 
va tinchlikparvar tashqi siyosatni yuksak 
baholash zarur. Bugun Oʻzbekiston barcha 
davlatlar bilan oʻzaro hurmat, tenglik, ishonch 
va umumiy manfaatlar asosida munosabatlarni 
r ivoj lant ir ishga int i lmoqda. Bu siyosat 
mamlakatimizning xalqaro maydondagi nufuzini 
yuksaltirish bilan birga, iqtisodiy taraqqiyot, 
investitsiya, innovatsiya va zamonaviy 
texnologiyalar uchun yangi imkoniyatlar 
yaratmoqda.

Ishonchim komilki, Oʻzbekiston va Koreya 
Respublikasi oʻrtasida shakllangan mustahkam 
ishonch va strategik sheriklik kelgusida yanada 
yangi mazmun bilan boyiydi. Hamkorlikning 
texnologik, investitsiyaviy, taʼlim, ilmiy va 
innovatsion yoʻnalishlarda kengayishi nafaqat 
ikki mamlakat xalqlari farovonligiga, balki 
butun Markaziy Osiyoda tinchlik, barqarorlik, 
oʻzaro ishonch va umumiy taraqqiyot muhitini 
mustahkamlashga xizmat qiladi.

Bugun Oʻzbekiston — Janubiy Koreya 
munosabatlari  yangi tarixiy bosqichga 
kirmoqda. Bu jarayonda Prezidentimiz 
Shavkat Mirziyoyevning uzoqni koʻzlagan, 
milliy manfaatlarimizga asoslangan, ochiq 
va pragmatik tashqi siyosati hal qiluvchi 
ahamiyat kasb etmoqda. Biz, senatorlar 
mamlakatimiz tashqi siyosatidagi ushbu ezgu va 
strategik yoʻnalishni qoʻllab-quvvatlaymiz hamda 
Oʻzbekistonning xalqaro maydondagi obroʻsi va 
nufuzi yanada yuksalib borishiga ishonamiz.

Kobul TURSUNOV,
Oliy Majlis Senatining 

Byudjet va iqtisodiy masalalar 
qoʻmitasi raisi oʻrinbosari.

OCHIQ VA PRAGMATIK TASHQI SIYOSATNING YUKSAK SAMARASI
Keyingi yillarda Prezidentimiz rahbarligida ochiq hamda pragmatik tashqi 

siyosat tamoyillari asosida xorijiy davlatlar bilan oʻzaro manfaatli, ishonchli va 
uzoq muddatli hamkorlikni rivojlantirishga alohida eʼtibor qaratilyapti. 

Oʻzbekistonning Koreya Respublikasi bilan izchil rivojlanib borayotgan 
strategik sherikligi ham ana shu siyosatning amaliy samaralaridan biri sifatida 
eʼtirof etiladi. Prezidentimizning ushbu mamlakatga davlat tashrifi, uning 
doirasidagi muzokara va uchrashuvlar strategik sheriklik munosabatlarini 
yanada mustahkamlashi tabiiy. 

Biz bugun sifatli taʼlim berar ekanmiz, aslida, ertangi iqtisodiyotni 
shakllantiryapmiz. Xorijda tajriba orttirayotgan tinglovchi vaqti kelib mamlakatimiz 
ravnaqiga oʻz bilimi, tashabbusi hamda innovatsion gʻoyalari bilan hissa qoʻshadi. 
Shu bois Oʻzbekiston va Janubiy Koreya oʻrtasidagi strategik sheriklikning yangi 
bosqichida savdo va investitsiyalar bilan birga, bilim, texnologiya, ilm-fan va inson 
kapitali sohasidagi hamkorlik hal qiluvchi ahamiyat kasb etadi. 

Zero, eng ishonchli sarmoya insonga va uning bilimi hamda salohiyatiga 
yoʻnaltirilgan sarmoyadir.

Elmurod HOSHIMOV, 
Oʻzbekiston Respublikasi Bank-moliya akademiyasi rektori, 

iqtisodiyot fanlari doktori.

Xalq so‘zi4 KO‘ZGU

2026-2027-yilgi kuz-qish mavsumiga tayyorgarlik koʻrish maqsadida Toshkent shahrida issiq suv taʼminoti rejali ravishda  
5 kungacha oʻchirib boriladi. Oʻchirishlar sentabr-oktabr oylarida bosqichma-bosqich amalga oshiriladi.

MUNOZARALARDA QANDAY MASALALAR KO‘TARILDI?
Davlat budjeti ijrosi: 

Oʻzbekistonda olib borilayotgan 
iqtisodiy islohotlar, tadbirkorlik va 

investitsiya muhitini yaxshilash, hududlar 
salohiyatidan unumli foydalanish hamda aholi 
daromadlarini oshirishga qaratilgan choralar 
oʻz samarasini beryapti. 

Xususan, shu yilning birinchi yarmida 
mamlakat yalpi ichki mahsuloti 8,5 foiz, 
jumladan, bozor xizmatlari — 16,9, sanoat 
ishlab chiqarishi — 8,0, qurilish ishlari — 
13,8 va qishloq xoʻjaligi — 4,7 foiz oʻsdi. 
Shuningdek, oʻtgan davrda iqtisodiyotning 
asosiy tarmoqlarida ijobiy oʻzgarishlar 
kuzatilgan. 

Munozaralar davomida erishilgan natijalar 
Oʻzbekistonda iqtisodiy rivojlanish va 
moliyaviy barqarorlikni taʼminlash, eng 
avvalo, aholi turmush sharoiti va farovonligini 
yuksaltirish, barqaror daromad manbalarini 
koʻpaytirish va kambagʻallikni qisqartirish 
borasida olib borilayotgan izchil islohotlarning 
samarasi ekanligi alohida qayd etildi.

Fraksiya aʼzolari mamlakatda amalga 
oshirilayotgan makroiqtisodiy islohotlarni, 
budjet daromadlarining barqaror oʻsishini, 
shuningdek, tadbirkorlik subyektlarini 
qoʻllab-quvvatlash va ular uchun qulay 
ishbilarmonlik muhitini yaratishga qaratilgan 
chora-tadbirlarni ijobiy baholadi.

Shu bilan birga, budjet mablagʻlarini 
a j rat ishda nat i jador l ik  va maqsadl i 
indikatorlarga erishish ustidan monitoringni 
kuchaytirish, investitsiya dasturlariga 
kiritilgan obyektlarni foydalanishga topshirish 
muddatlariga qatʼiy rioya etish, soliq va 
bojxona imtiyozlarining samaradorligini har bir 
soha va korxona kesimida chuqur tahlil qilish 
boʻyicha takliflar berildi.

Elektorat manfaatlariga alohida 
urgʻu qaratildi 

“Milliy tiklanish” demokratik partiyasi 
fraksiyasi yigʻilishida Hukumat hisoboti 
atroflicha koʻrib chiqildi. 

Qayd  e t i l gan idek ,  t a ʼ l im  t i z im i 
muassasalarini saqlash va ularni rivojlantirish 
xarajatlariga Davlat budjetidan ajratilayotgan 
mablagʻlar miqdori oʻtgan yilning mos 
davridagiga nisbatan 5,4 trln. soʻmga yoki 
12,4 foiz oshib, 49,5 trln. soʻmni tashkil 
etgan. Soha xarajatlarining 68,7 foizi umumiy 
taʼlimga, 18,6 foizi maktabgacha taʼlimga va 
12,7 foizi kadrlar tayyorlashga yoʻnaltirilgan.

Hisobot davrida boshlangʻich boʻgʻin 
h i s o b l a n g a n  m a k t a b g a c h a  t a ʼ l i m 
muassasalarida qulay sharoit yaratish 
maqsadida jami 150 ta shunday muassasada 
qurilish-taʼmirlash ishlarini amalga oshirish 
uchun 406,4 mlrd. soʻm moliyalashtirilgan 
boʻlsa, umumtaʼlim sohasiga 2026-yilning 
bir inchi yarmida 34 tr ln. soʻm yoki 
2025-yilning mos davridagiga nisbatan 
3,2 trln. soʻm koʻp mablagʻ yoʻnaltirilgan. 
Oʻz navbatida, sohaga ajratilayotgan 

OSIYO O‘YINLARI — 
TINCHLIK VA 
HAMJIHATLIK 

BAYRAMI

mablagʻlarning yildan-yilga oʻsib borishiga 
oʻqituvchilarning mehnatiga haq toʻlash 
miqdorlarining oshirib borilishi ham oʻz taʼsirini 
koʻrsatmoqda.

Fraksiya aʼzolari hisobot bilan batafsil 
tanishganidan soʻng oʻzlarini qiziqtirgan 
savollarga javob oldi. Jumladan, Dilnoza 
Azizova madaniy meros obyektlarini asrash 
bilan bogʻliq masalani koʻtardi. Deputat 
mazkur qadimiy obidalarni restavratsiya 
qilish, taʼmirlash-tiklash bilan bogʻliq 
arxeologik ishlar xarajatlari uchun 77,6 
mlrd. soʻm ajratilgani haqidagi maʼlumotni 
keltirib, uning hisobidan qanday ishlar 

amalga oshirilgani va mablagʻ 
qanchalik darajada ehtiyojni 
qoplayotgani bilan qiziqdi.

D e p u t a t  N i g o r a 
Lutfullayeva esa maktablarni 
zarur sport jihozlari bilan 
ta ʼm in lash  masa las iga 
to ʻxtal ib,  buning uchun 
ajrat i lgan mablagʻ  to ʻ la 
o ʻ z l a s h t i r i l m a y o t g a n i n i 
t a ʼ k i d l a d i  v a  t e g i s h l i 
vazirlikdan buning sabablari 
boʻyicha izoh soʻradi.

Hukumat vakillari ayrim 
savollarga batafsil javob 
q a y t a r d i ,  a y r i m l a r i g a 

qoʻshimcha maʼlumot berilishini maʼlum qildi. 
Savol-javoblardan soʻng muhokamadagi 

masala qoʻllab-quvvatlandi.

Mablagʻlarni oʻzlashtirish surʼati 
nega past? 

“Adolat” sotsial-demokratik partiyasi 
fraksiyasi yigʻilishida sogʻliqni saqlash 
sohasiga ajratilayotgan mablagʻlar va 
ulardan foydalanish samaradorligi atroflicha 
muhokama qilindi.

Qayd etilganidek, 2026-yilning birinchi 
yarmida tibbiyot sohasiga Davlat budjetidan 
22,7 trln. soʻm ajrati lgan. Bu oʻtgan 
yilning mos davridagiga nisbatan 2,8 trln. 
soʻm koʻp. Ushbu mablagʻlar hisobidan 
3 839 ta tibbiyot muassasasi faoliyati 
taʼminlanmoqda. Tibbiyot xodimlarining ish 
haqi va unga tenglashtirilgan toʻlovlarga 
13 trln. 64,6 mlrd. soʻm, dori-darmon va 
zararsizlantiruvchi vositalarga 1 trln. 689,1 
mlrd. soʻm yoʻnaltirilgan. Biroq ayrim tibbiy 
dasturlarda mablagʻlarni oʻzlashtirish darajasi 
pastligi fraksiya deputatlarining tanqidiy 
eʼtiroziga sabab boʻldi. Xususan, allergik 
kasalliklarga chalingan bemorlarni zarur dori 
vositalari bilan taʼminlash dasturida ijro 20 
foiz darajasida qolgan. Orfan va irsiy-genetik 
kasalliklarga chalingan bolalarga tibbiy va 
ijtimoiy yordam koʻrsatish yoʻnalishida ham 
mablagʻlarni oʻzlashtirish past boʻlgan.

Deputatlar bunday kechikishlarga yoʻl 
qoʻyib boʻlmasligini taʼkidlashdi. Jumladan, 
fraksiya aʼzosi Manzura Salimova kam 
uchraydigan va irsiy kasalliklarga chalingan 
bolalar uchun zarur dori-darmon va tibbiy 
vositalarni xarid qilish jarayonida byurokratik 
kechikishlarga yoʻl qoʻyib boʻlmasligini, bu 
partiyaning har bir inson uchun malakali 
tibbiy xizmatdan foydalanish imkoniyatini 
taʼminlashga qaratilgan dasturiy maqsadlariga 
bevosita mos kelishini qayd etdi. 

Muhokamada aholini ijtimoiy himoya 
qilish masalalariga ham alohida eʼtibor 
qaratilib, ijtimoiy toʻlovlarning manzilliligi 
va samaradorligini yanada oshirish, davlat 
koʻmagi haqiqatan ham ehtiyojmand 
fuqarolarga oʻz vaqtida yetib borishini 
taʼminlash muhimligi qayd etildi.

Yigʻi l ishda fraksiya aʼzolari Davlat 

budjetining ijtimoiy yoʻnaltirilganligini, 
ajratilayotgan mablagʻlar hajmining ortib 
borayotganini ijobiy baholadi. Ayni vaqtda, 
mablagʻlarning maqsadli, oʻz vaqtida va 
natijador sarflanishi ustidan parlament 
nazoratini kuchaytirish zarurligi taʼkidlandi.

Ijtimoiy sohani moliyalashtirish  
doimiy eʼtiborda

O ʻ z b e k i s t o n  X a l q  d e m o k r a t i k 
partiyasi fraksiyasi yigʻilishida dastlab 
deputatlar Davlat budjeti va davlat maqsadli 
jamgʻarmalari budjetlarining 2026-yil birinchi 
yarmidagi ijrosiga oid Hukumat hisobotini 
koʻrib chiqdi.

Iqtisodiyot va moliya vazirligi mutasaddilari 
tomonidan taqdim etilgan maʼlumotlarga 
koʻra, joriy yilning yanvar — iyun oylarida 
mamlakat iqtisodiyotida yuqori oʻsish 
kuzatilgan. Xususan, yalpi ichki mahsulot 
hajmi 8,5 foiz oshib, 1 072,7 trln. soʻmni 
tashkil etgan.

Davlat budjeti xarajatlari tarkibida ijtimoiy 
sohaga yoʻnaltirilgan mablagʻlar salmogʻi 
yuqori boʻlib, ularning ulushi 51,5 foizni 
tashkil etgan. Bu taʼlim, sogʻliqni saqlash, 
ijtimoiy himoya va boshqa ijtimoiy xizmatlar 
sifatini oshirish davlat siyosatining ustuvor 
yoʻnalishlaridan biri boʻlib qolayotganini 
koʻrsatadi.

OʻzXDP fraksiyasi aʼzolari mazkur 
yoʻnalishda amalga oshirilayotgan ishlar, 
avvalo, part iya Saylovoldi dasturida 
belgilangan vazifalarning ijrosi va elektorat 
manfaatlari nuqtayi nazaridan natijadorligiga 
eʼtibor qaratdi. Jumladan, deputat Shokirjon 
Ahmedov maktabgacha va maktab taʼlimi 
t iz imi  mutasaddi lar iga maktablarda 
darsliklarni yangilash, yangi oʻquv yilida 
oʻquvchilarni darsliklar hamda sport jihozlari 
bilan taʼminlash holati yuzasidan 
savollar berdi.

Fraks iya  a ʼ zos i  Q iz i l gu l 
Qosimova esa sogʻliqni saqlash 
sohasidagi muhim masalalarga 
eʼtibor qaratdi. Xususan, onkologik, 
kam uchraydigan (orfan) hamda 
irsiy-genetik kasalliklarga chalingan 
bolalarga tibbiy va ijtimoiy yordam 
koʻrsatish, onalar va bolalar, 
reproduktiv yoshdagi ayollar 
salomatligini muhofaza qilish, 
yurak-qon tomir kasalliklarining 
oldini olish va davolashga ajratilgan 
mablagʻlarni oʻzlashtirish darajasi 
pastligining sabablari haqida maʼlumot 
soʻradi.

Savol larga Hukumat vaki l lar in ing 
javoblar i  t inglanar ekan, deputat lar 
b u d j e t  m a b l a g ʻ l a r i d a n  s a m a r a l i 
va manzilli foydalanish, ayniqsa, aholi 
uchun muhim boʻlgan ijtimoiy sohalarga 
ajratilgan mablagʻlarning oʻz vaqtida va 
toʻliq oʻzlashtirilishini taʼminlash zarurligini 
taʼkidlashdi.

Yigʻilishda “Ichki ishlar organlari profilaktika 
inspektorining maqomi toʻgʻrisida”gi qonun 
loyihasi ham koʻrib chiqildi.

Muhokama davomida fraksiya aʼzosi 
Anvarxon Temirov profilaktika va yoʻl harakati 
xavfsizligi inspektorlarining huquqbuzarlik 
sodir etilgan hollarda qoʻllaydigan taʼsir 
choralarini belgilash mexanizmlari qanchalik 
aniq tartibga solinayotgani bilan qiziqdi. 
Shuningdek,  prof i lakt ika inspektor i 
nazoratidagi hududda bir vaqtning oʻzida 
ikki huquqbuzarlik sodir qilinganda uning 
harakatlari qanday tartibda amalga oshirilishi 
masalasiga oydinlik kiritish zarurligini qayd 
etdi.

Kun tartibidagi masalalar muhokamasi 
yakunida tegishli qarorlar qabul qilindi. 

Ekologiyada natijadorlik muhim
Oʻzbekiston Ekologik partiyasi fraksiyasi 

yigʻilishida taʼkidlanganidek, hisobot davrida 
ekologiya va atrof-muhitni muhofaza qilish 
yoʻnalishiga alohida eʼtibor qaratilgan. 
Xususan, Ekologiya va iqlim oʻzgarishi milliy 
qoʻmitasi, uning tizim tashkilotlarini saqlash 
hamda atrof-muhit muhofazasi tadbirlari 
uchun respublika budjetidan mablagʻlar 
ajratilishi taʼminlangan. Mazkur mablagʻlarning 
274 mlrd. soʻmi yangi ochilgan Umummilliy 
ekologik muammolarni bartaraf etish maqsadli 
jamgʻarmasiga yoʻnaltirilgan. 

Ushbu jamgʻarma mablagʻlari hisobidan 
hayvonot va oʻsimlik dunyosi hamda 
muhofaza qilinadigan tabiiy hududlar 
davlat kadastrlarini yuritish boʻyicha ishlar 
amalga oshirilayotir. Shuningdek, tabiiy 
hududlarda suvning muhofaza zonalarini 
belgilash va biologik xilmaxillikni hisobga 
olishga qaratilgan ilmiy tadqiqot ishlari olib 
borilmoqda. 

Yigʻilishda “Yashil makon” umummilliy 
loyihasi doirasida amalga oshirilayotgan 
ishlar ham qayd etildi. Hisobot davrida ushbu 
loyiha doirasida 104 gektar maydonda yashil 
bogʻlar barpo qilinib, 183 ming tup koʻchat 
ekilgan. Shuningdek, 21,7 ming gektar 
maydonda daraxt va butalarni kasallik hamda 
zararkunandalardan himoya qilish tadbirlari 
amalga oshirilgan. Choʻllanish va qum 
koʻchishining oldini olish maqsadida hisobot 
davrida 1 007 gektar maydonda himoya 
oʻrmonzorlari yaratilgan. Oʻrmon xoʻjaliklari 
tomonidan 8,6 mln. tup koʻchat yetishtirilgani 
ham aytildi. 

Fraksiya aʼzolari Davlat budjeti xarajatlarini 

“yashil” budjetlashtirish tamoyillari asosida 
baholash natijalariga ham eʼtibor qaratdi. 
Hisobotga koʻra, 2026-yil birinchi yarmida 
jami 205,6 trln. soʻmlik budjet xarajatlari 
ushbu tamoyillar asosida tasniflangan. 

Shuningdek, chiqindilarni boshqarish 
boʻyicha koʻrsatkichlar ham muhokama 
qilindi. Hisobot davrida aholining maishiy 
chiqindilarni olib chiqib ketish xizmati 
bilan qamrab olinganlik darajasi 64 foizni, 
chiqindilarni qayta ishlash esa 6,5 foizni 
tashkil etgan. Yil yakuniga qadar chiqindilarni 
saralash va qayta ishlash infratuzilmasini 
kengaytirish, poligonlarni rekultivatsiya qilish 
hamda chiqindilarni boshqarish tizimini 
takomillashtirishga qaratilgan ishlarni davom 
ettirish belgilangan. 

Muhokamada, shuningdek, budjet 
mablagʻlaridan ekologik maqsadlarda 
foydalanishda natijadorlikka erishish, 
amalga oshir i layotgan loyihalarning 
samaradorligini koʻtarish hamda belgilangan 
koʻrsatkichlarning oʻz vaqtida bajarilishini 
taʼminlash muhimligi qayd etildi.

“Xalq soʻzi”.

Osiyo oʻyinlarining tarixi XX asr oʻrtalariga borib 
taqaladi. Birinchi Osiyo oʻyinlari 1951-yilda Hindistonning 
Dehli shahrida oʻtkazilgan. Dastlabki musobaqada sport 
turlari va ishtirokchi davlatlar soni nisbatan kam boʻlgan. 
Keyingi yillarda Osiyo oʻyinlari tobora rivojlanib, dunyodagi 
nufuzli mintaqaviy sport musobaqalaridan biriga aylandi. 
Qolaversa, u turli mamlakatlar vakillarining bir-biri bilan 
madaniy almashinuvi va doʻstona munosabatlar oʻrnatishi 
uchun ham katta imkoniyat yaratadi. Shu maʼnoda, Osiyo 
oʻyinlari sport bayrami boʻlish bilan birga, tinchlik va 
hamjihatlikni targʻib qiluvchi muhim tadbirdir.

Oʻzbekiston oʻz mustaqilligiga erishgach muntazam 
ravishda Osiyo oʻyinlarida qatnashib, medallar 
jamgʻarishda doim yetakchilardan biri boʻlib kelmoqda. 
Ayniqsa, boks, dzyudo, kurash, yengil atletika, ogʻir atletika 
sport turlarida yurtimiz vakillari yuqori natijalarga erishib, 
Vatanimiz sharafini munosib himoya qilayotir. 

Navbatdagi yirik turnir Yaponiyaning Aichi prefekturasi 
va Nagoya shahri mezbonligida kechadigan bahslarda 
qitʼaning 45 ta mamlakatidan vakillar qatnashishi kutilyapti. 
Xususan, Oʻzbekiston sport delegatsiyasi Osiyo oʻyinlarida 
42 ta sport turida 396 nafar — 224 erkak va 172 ayol 
sportchi bilan ishtirok etadi. Oldingi sakkizta musobaqada 
yurtimiz vakillari 105 ta oltin, 138 ta kumush va 171 ta 
bronza — jami 414 ta medalni qoʻlga kiritishga muvaffaq 
boʻlgan.

Kuni kecha poytaxtimizdagi Respublika olimpiya va 
paralimpiya shon-shuhrati muzeyida Oʻzbekiston sport 
delegatsiyalarini “Aichi-Nagoya — 2026” XX yozgi Osiyo 
va V Paraos iyo 
oʻyinlariga tantanali 
kuzatish marosimi 
tashkil qilindi.

Tadb i rda  so ʻz 
olganlar boʻ lajak 
m a s ʼ u l i y a t l i 
b a h s l a r d a 
sportchi lar imizga 
o m a d  v a 
m u v a f f a q i y a t l a r 
tiladi. Shuningdek, 
atletlarimiz hamda 
murabbiylar qitʼamiz sportidagi yilning bosh startiga jiddiy 
tayyorgarlik koʻrgani va bildirilgan ishonchni oqlash uchun 
bor imkoniyatlarini ishga solishini aytib oʻtdi.

Marosimda ogʻir atletika boʻyicha “Tokio — 2020” 
Olimpiadasi chempioni, “Parij — 2024” sovrindori Akbar 
Joʻrayev Olimpiya sport turlari va paravelosport boʻyicha 
jahon chempioni Marjona Pardaboyeva Paralimpiya sport 
turlari nomidan Oʻzbekiston Respublikasi bayrogʻini qabul 
qilib olishdi.

Shuningdek, tadbir doirasida Osiyo oʻyinlaridagi 
ishtirokka bagʻishlangan matbuot anjumani boʻlib oʻtdi. 
Taʼkidlanganidek, Oʻzbekiston terma jamoasi joriy Osiyo 
oʻyinlarida 42 ta sport turi boʻyicha qatnashadi. Shundan 
36 tasi Olimpiya dasturidan oʻrin olgan. Sportchilarimiz 
ilk bor sohil voleyboli, voleybol, yelkanli sport, skvosh va 
MMA kabi turlarda debyut qiladi. Shuningdek, musobaqalar 
davomida kamondan otish, chim ustida xokkey, tennis, 
serfing, triatlon va skvosh boʻyicha “Los-Anjeles — 2028” 
yozgi Olimpiya oʻyinlariga yoʻllanmalar uchun bahslar ham 
boʻlib oʻtadi.

Marosimda Oʻzbekiston Respublikasi Bosh vaziri 
Abdulla Aripov, shuningdek, Sport vazirligi, Milliy olimpiya 
va Paralimpiya qoʻmitalari rahbariyati, sportchi va 
murabbiylar, faxriylar, katta sport jamoatchiligi ishtirok etdi.

Sunnatilla ISLOMOV
(“Xalq soʻzi”).

Sport

19-sentabr — 4-oktabr 
kunlari Yaponiyada qitʼamizning 
kuchli sportchilari ishtirok 
etadigan xalqaro musobaqa 
— Osiyo oʻyinlari boʻlib oʻtadi. 
Shuningdek, 18 — 24-oktabr 
kunlari esa V Paraosiyo 
oʻyinlari oʻtkaziladi. Mazkur ikki 
yirik turnir turli xalqlarni sport 
orqali birlashtirish, doʻstlik va 
hamkorlikni mustahkamlashda 
muhim ahamiyatga ega.

1

URUG‘LIK KARTOSHKA IMPORTI KAMAYTIRILADI

Intilish

Nishon tumanining Turkmaniston bilan chegaradosh olis hududida yuqori sifatli 
urugʻlik kartoshka yetishtirish boʻyicha yirik loyihaga kirishildi.

Sir emas, hozirgi kunda mamlakatimizga 
sifatli kartoshka urugʻlarining asosiy qismi 
xorijiy davlatlardan keltiriladi. Vaholanki, uni 
oʻzimizda yetishtirish imkoni bor. “Bulungʻur 
— agrostar” masʼuliyati cheklangan jamiyati 
hamda mahalliy tadbirkor hamkorligida 
amalga oshirilayotgan loyihaning maqsadi 
ham shunga qaratilgan.

Ushbu loyiha doirasida choʻl hududidan 
400 gektar yer oʻzlashtiri l ib, Qarshi 
magistral kanalidan 7 kilometr masofaga 
nasoslar orqali suv olib kelindi. Zarur 
infratuzilma tarmoqlari barpo etildi. Ayni 
paytda zamonaviy texnologiyalar yordamida 
yomgʻirlatib sugʻorish tizimi yoʻlga qoʻyilib, 
Niderlandiyadan olib kelingan kartoshka 
urugʻlari ekilmoqda. 

— Oʻtgan yili “Bulungʻur — agrostar” 

MCHJ bilan hamkorlikda sifatli urugʻlik 
kartoshka yetishtirish boʻyicha ikkita loyihani 
amalga oshirdik, — deydi xorijlik mutaxassis 
Haniy Ali. — Birinchisi, Misrdan olib kelingan 
kichik tuganaklardan urugʻlik olish boʻlsa, 
ikkinchisi, Niderlandiyadan keltirilgan 
elita navli kartoshka urugʻlarini shu yerda 
koʻpaytirishga qaratilgan. Har ikkalasidan 
kutilgan natijalar olindi. Endilikda Nishon 
tumanida ham yuqori sifatli kartoshka 
urugʻlarini yetishtirishga kirishdik.

Jahongir BOYMURODOV
(“Xalq soʻzi”).

“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni – 20.35   Topshirildi – 23.41         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir  G‘. Bahromov.
Musahhih   Sh. Marshabboyev.

Gazeta tahririyat kompyuter markazida terildi hamda operator
A. Ismailov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar agentligida  0001-raqam bilan ro‘yxatga  olingan. Nashr indeksi – 429. Buyurtma  

G-942.   19 207 nusxada  bosildi.  Hajmi – 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMATOV
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner  qiling.

Gazetaning poligrafik jihatdan sifatli chop etilishiga “Sharq” nashriyot-matbaa 
aksiyadorlik kompaniyasi mas’ul.
Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.


